
ТОЉИКИСТОНИ МАН 
 
Кам мабин, эй чашми камбин, Тољикистони маро, 
Њам Зарафшону Бадахшон, Рашту Хатлони маро. 
 
Решаи пайванди миллат реша дар љони ман аст, 
Аз дили решам макан ту решаи љони маро. 
 
Орзуњоям ба сомон мерасад аз вањдаташ, 
Бесарусомон магў ту насли Сомони маро. 
 
Кам мабин, эй чашми камбин, чашмаи мењри дилам, 
Чашмањои хун макун њар дам ту чашмони маро. 
 
Тољикистони маро кўчак магў, кўчитабор, 
Мебарї то мулки афѓон оњу афѓони маро? 
 
Гар ту хонї хонаи дил Тољикистони маро, 
Хонаи худ хон њамеша хонаву хони маро. 

ЧАШМИ МАСТ 
 
То зи чашми масти ту лутфи назар бошад маро,  
Не дигар парвои динору на зар бошад маро. 
 
Аз њама суду зиёни худ њамесозам гузар,  
Бар сари кўят агар роњи гузар бошад маро. 
 
Гар маро дар мардуми чашми ту љо бошад даме,  
Кай зи чашми мардуми бадгў њазар бошад маро? 
 
Кош ошиќ мешудам бори дигар, бори дигар,  
То ки андар ишќ сад умри дигар бошад маро. 
 
Бехабар аз мо равї, аз мо намегирї хабар,  
Кай дигар аз оламу одам хабар бошад маро? 
 
Дар замини њастиям нахли сухан мепарварам,  
Андар ин њастї, яќин, фикри самар бошад маро. 
 
Аз камони ќоматат, Њољї, ба пирї ларза чист? 
Аз камони абруе оё хатар бошад маро. 

ДАРДИ ДИЛ 
 
Дар дилу љонам маро дарду ѓами љонона аст,  
Мешавам бегона, чун майлат ба њар бегона аст. 
 
Мешавад шодї гање мењмони ќалби зори ман,  
Ѓусса умре дар дилам аммо чу соњибхона аст. 
  
Хонаи ободи дил аз љабри ту вайрон бишуд,  
Кай ту ойї хонае, ки номи он вайрона аст?  
 
Бо ту гўям дарди худро, чашми худ пўшї зи ман, 
Ќиссаи дарди дилам гўё туро афсона аст.  
 
То ба кай аз оташи ишќи ту сўзам, бевафо?  
Њар киро аз сўхтан парво нашуд, парвона аст. 
 
Шавќи парвозе надорї, аз ќафас берун машав!  
Мурѓи захмиро чї фарќе дар ќафас ё лона аст? 
 
Њар куљо санге занад девонаро фарзонае,  
Њар кї санге мезанад, Њољї, туро, девона аст. 

МАШЌИ ТАЗМИН 
 
Навбањор омад, набинам рўи гулгуни туро, 
Чун бинолам пеши ѓайре љабри афзуни туро? 
 
Мекунам нохуни худ аз ранги хуни худ нигор, 
Њар гање ёде кунам лабњои майгуни туро. 
 
Њусну ќубњи хешро пинњон кунам аз чашми ту, 
Мекунам тазмини машќе њарфи мавзуни туро. 
 
Нардбоне аз хирад хоњам ба боми осмон, 
То, ки хонам он «баландињои мазмуни туро». 
 
Аќлу њушамро барї то олами афсонањо, 
Соњире асло надонад сењри афсуни туро. 
 
Мефиребї Њољиро бо хандаи мастонае, 
Гарчи мегўї: бидонам њоли мањзуни туро.  

ТАЌВИМИ КУЊАН 
 
То зи дай гардам рањо, њусни бањорам рафтааст,  
Њамчу таќвими куњан њам эътиборам рафтааст. 
 
То нигори шўхшанги беќарорам омадї,  
Тоќату сабру ќарору ихтиёрам рафтааст. 
 
Њар нафас оње кашам аз њаљри рўи њамнафас.  
То барорам як нафас, ављу барорам рафтааст. 
 
Аз ѓами суду зиёни худ даме љўям канор, 
Љаннатулмаъвоканоре аз канорам рафтааст. 
 
Дасту бозуро зи хуни худ нигорї мекунам,  
Лолагунчењранигори ѓамгусорам рафтаст. 
 
Бодаи лабњои майгуне ба ёд ояд маро,  
Майпарастї чун кунам, кайфи хуморам рафтааст? 
 
Аз мадори гирудори зиндагї оям бурун,  
Гар мадоро мекунам, ёрон, мадорам рафтааст.  

ШОИРИ СОЊИБДИЛ 

(Ба Бедили Дењлавї) 
  
Агар дар сина дил мушти гиле нест,  
Чу Бедил шоири соњибдиле нест. 
  
Фалак шуд сарњади шеъри баландаш,  
Чу бањри назми ўро соњиле нест.  
 
Писандам шеваи мушкилписандаш,  
Чу ў мушкилкушои мушкиле нест.  
 
Чароѓи маърифат «Ирфон»-и ў шуд,  
Ки бе нураш мунаввар манзиле нест.  
 
«Тилисми њайрат»-аш њайрат фузуда,  
Ки бе ў гарм базму мањфиле нест. 
  
Зи дарди «Чор унсур» чорае љў,  
Љањони одамиро њосиле нест. 
  
Њама ањли Аљам дилдори бедил,  
Вале дилдортар чун Бедиле нест.  

ЊАРФИ НОТАМОМ 
  
Њама кори фалак хуб асту том аст,  
Фаќат айбе миёни хосу ом аст.  
 
Хиљолат мекашам аз кори муъмин,  
Хиљолат додани муъмин њаром аст. 
  
Чї нозї гањ ба номи поки ислом?  
Мусулмонї агар моро ба ном аст. 
  
Заволи одамї њаст эњтимоле,  
Камоли одамї гар дар калом аст. 
  
Асири шарми худ гардад њамеша,  
Агар шоње ба нафси худ ѓулом аст. 
  
Низоми назм ин разм аст имрўз,  
Дар ин љо бенизомињо низом аст. 
  
Адо шуд, Њољиё, њарфи дили ту,  
Валекин дардњоят нотамом аст.  

ДАР ТАНЊОЇ 
 
Њарзањои беши мо аз мастии бисёр нест,  
Ё ки ман бисёр мастам, ё касе њушёр нест. 
  
Бодаи лабњои майгунат ба ёд ояд маро,  
Пас, чу Мансур њам маро андешае аз дор нест. 
  
Њасрати гуфтор бешу љуръати гуфтор не,  
Њољатам бисёр њасту њољати гуфтор нест.  
 
Љомаи шарму њаё бар тан агар зебанда аст,  
Ифтихори мо вале аз љомаву дастор нест.  
 
Нест парвое агар аз бохту бурди љањон,  
Ошиќонро ишќбозї бозии душвор нест.  
 
Кўр гашта сатрњо чун љўяи нокиштањо,  
Дењќони табъи моро дафтару ашъор нест.  
 
Њайф бошад, гар набинад чашми равшан сўзи мо,  
Кўрро дар шоми тира равшанї даркор нест.  

МЕОЯД БА ЁД 
  
Гоњ-гоње наѓмаи танбўр меояд ба ёд,  
Рўи гул раќсидани занбўр меояд ба ёд. 
  
Аз навои захмањои тори нољўри диле  
Нолањои ошиќи ранљур меояд ба ёд. 
  
Њарзањои ишќи мармузи гилу хуршеду ток,  
Ќиссаи обистани ангур меояд ба ёд. 
  
Чоњро аз ранљи Бежан нест парвое дигар,  
Дорро аз љуръати Мансур меояд ба ёд. 
  
Нори хандон мекунад равшан дили шабњои ту,  
Нурро аз тинати бенур меояд ба ёд. 
  
Аз хазонрези њазини баргњои зери по  
Номањои ошиќи рањдур меояд ба ёд. 
  
Кўњканро рўи Ширин ёд меояд ба хоб,  
Чоњканро рўзи маргу гўр меояд ба ёд.  

АЗ ТУ РАФТАМ 
  
Аз ту рафтам, аз туву дунёи ту,  
Аз љањони њарзаву руъёи ту.  
 
Сад биёбон ташнаи борону ман  
Бўсахоњи њасрати лабњои ту. 
  
Моњии тиллоии дарёи дил  
Дил занад дар синаи дарёи ту.  
 
Хешро сўзам чу шамъи хирасўз,  
То кунам равшан дили шабњои ту. 
  
Дил шикасту нашканад хуммори дил  
Аз хумори наргиси шањлои ту.  
 
Мехурам ѓамњо фузуну бењисоб,  
То ки кам гардад каме ѓамњои ту.  
 
Мекушад охир маро савдову ѓам,  
Гар намурдам аз ѓаму савдои ту.  

САВДО БИГЗАРАД 
  
Чашм пўшам, то даме андўњу ѓамњо бигзарад,  
Чашмро во мекунам, бинам, ки дунё бигзарад. 
  
Ошиќињо аз дилу девонагї аз сар нарафт,  
Аз сари шўридаам сад шўру савдо бигзарад.  
 
Ѓарќ гашта дар гуноњи худ, бубин, тардомане,  
То ба хушкї хушк ў гирдоби дарё бигзарад. 
  
Навбањор охир бигашту дер шуд айёми гул,  
Булбули шўрида њам бо љони шайдо бигзарад. 
  
Гар хатое бигзарад аз мо, сазои мо љазост,  
Њар љазои носазо њам аз сари мо бигзарад.  
 
 Мегузорї то ба фардо фурсати марги маро,  
Зиндагонї бо умеди рўзи фардо бигзарад.  
  
 
 
 
 
 
 
 
 



 
ИБОДУЛЛОЊИ СОЛЕЊ 

 14 

 
 

ЌУРБОНИ НИГОР 
  
Дар љањони ишќ султонат кунам,  
Он чи хоњї, љони ман, онат кунам.  
 
Љо дињам дар мардуми чашмам туро,  
То зи чашми ѓайр пинњонат кунам.  
 
Бор, борони муњаббат, бар сарам,  
Бўсаборон, бўсаборонат кунам.  
 
Чида гулњои муроди хешро,  
Даста-даста зеби дастонат кунам.  
 
Пардаи дил карда пойандози ту,  
Дар дилу дар дида мењмонат кунам.  
 
Мерањонам љони худро аз аљал,  
То, ки рўзи васл ќурбонат кунам.  

БА НИГОР 
  
Њар гање ки кокулат дар оби дарё тар шавад,  
Об гардад ќалби дарё, боз дарётар шавад.  
 
Мезанад борон ба рўят, рўи зебо тар шавад,  
Рўи зеборо бишўяд, боз зеботар шавад.  
 
Ишќи ту кимёгари бахти ману толеи ман,  
Зар бигардад бе ту хоку хок бо ту зар шавад.  
 
Нўшдору дар танам зањр аст бе лабњои нўш,  
Неш гардад нўшњову бўсањо ништар шавад.  
 
Рафта аз оѓўши ту, афтода бар оѓўши ѓам,  
Бахт гунгу завќ кўру гўши ќисмат кар шавад.  
 
Ќалби ман оинаву оини ў покї бувад,  
Ќалби чун оина њам муњтољи хокистар шавад.  

ТУРО ХОЊАМ 
  
Гар ту мехоњї, намехоњї маро, хоњам туро,  
Солу моњу рўзу шаб танњо туро хоњам, туро.  
 
То ба њусни дигаре хоњам, ки бинам рўи ту,  
Дар дуову дар намозам аз Худо хоњам туро. 
  
Љуз вафо чизе нахоњам аз љањони ишќи ту,  
Аз љањони бевафо, эй бевафо, хоњам туро.  
 
Хунбањо аз ту намехоњам, биё, хунам бирез,  
Дар бањои љони худ, эй бебањо, хоњам туро.  
 
То зи ман бегонаї, бегонаам аз аќли хеш,  
Бо дили дардошно, эй ошно, хоњам туро.  
 
Њар нафас дорам њавас, бошї ту бо ман њамнафас,  
Дар нафасњои пасинам чун њаво хоњам туро.  
 
Гар ту медонї, намедонї, намедонам дигар,  
Гар ту мехоњї, намехоњї маро, хоњам туро.  

ЁДИ ТУ 
  
Аз сарам хоњам, ки ёдат як даме берун кунам,  
Рўи ту ояд ба ёдам, ман надонам, чун кунам.  
 
Тавба аз май кардаму лаъли лабат омад ба ёд, 
Майпарастї баъд аз ин ман аз лаби майгун кунам.  
 
Хонумон аз даст додам ман зи дасти хонумон, 
Хонабардўшам, чу Маљнун хайма дар њомун кунам.  
 
Теѓи абруят бирезад хуни дилњоро ба ноз,  
Чун намерезї ту хунам, ќалби худро хун кунам.  
 
Сад биёбон ташнаи боронаму дарёи ноз,  
Чашмаи чашмам нахушкад, дидаро Љайњун кунам.  
 
Шиква аз умрам надорам, шиква аз обу гилам,  
Айб бошад, гар зи дуне шиква бар гардун кунам.  

ЌИСМАТИ МО 
  
Ин замину ин само њам аз азал моли Худост,  
Љисми мо љузъи замину рўњи мо љузъи самост. 
  
Њар кї меафтад зи по, бозичаи дасти касест,  
Њар куљо барге фитад, бозичаи боди сабост.  
 
Ман, ки аз пои равон мондам, бишуд ашкам равон,  
Ашки чашми ман равон аз таънањои норавост.  
 
Њар хатои ман нишони ќисмати пешонї нест,  
Њар хати пешониям гарчи нишоне аз хатост. 
  
Аз бинои њастиям хиште канад меъмори ваќт,  
Њар чї гил бунёди он, нопойдору бебаќост.  
 
Аз сияњкорї агарчи сурма шуд болои чашм,  
Нури мањро њам бубин, ки ошиќи зулматсарост. 
  
Теѓ гар урён бувад, орад балову сад хатар,  
Гар сухан урён бувад, бадтар зи сад теѓи балост. 
  
Њољиё, дар косаи зарин агар зањрат дињанд,  
Мешавад позањр шеърат, гарчи дардат бедавост.  

ИШЌИ ЗАХМИН 
  
Аз сарам мастї гузашт, аммо хуморам мондааст,  
Ёдгоре бебањо, - ёди бањорам мондааст.  
 
Бенавоям, бедавоям, бенавои ишќи ту,  
Захми дил аз захмаи тори дуторам мондааст.  
 
Гар нишон аз оташи ишќи нињон дар дил намонд,  
Як шарор аз сўзи дил бањри сигорам мондааст. 
  
Пеши љонон меравам, дар љон шароре ку маро?  
Пеши ман о, љони ман, гар эътиборам мондааст.  
 
Аз набарду гирудори зиндагї кардам фирор,  
Ишќи захминам, вале дар корзорам мондааст.  
 
Гар умедам ноумед аз боѓи бовар рафтааст,  
Модари андеша умре интизорам мондааст.  
 
Аз китоби умри ман байте намехонад касе,  
Як-ду байте чун катиба дар мазорам мондааст.  
 
Як баѓал дарду алам дорад дили садпораам,  
Як баѓал шеъру ѓазал дар васфи ёрам мондааст.  

ТАШНАИ ИШЌ 
  
Дида њусни рўи ту дида мунаввар мешавад,  
Олам аз бўи хуши мўят муаттар мешавад.  
 
Гарди домони ту гардам, доман афшонї зи ман, 
Сар ба савдоят занам, дарди сарам сар мешавад. 
  
Дида чашмони тарат, чашмони ман тар мешавад,  
Бўса аз лабњои тар гирам, дилам тар мешавад. 
  
Обрўям резиву аз ту нашўям даст њељ,  
Обрў бо оби љў гарчи баробар мешавад.  
 
Ташнатар гардам, бибўсам аз лабони ташнаат,  
Бўса хуш бошад бароям, марг хуштар мешавад. 
  
Кош бо чашми дилат бинї љањони ишќро,  
Пеши чашмонат љањон аз ишќ дигар мешавад.  
  
  
 
 
 
 
 
  
 
  



 
САД ЃАЗАЛ ВА САД ДУБАЙТЇ 

 21 

 
 

ЗАХМИ СУХАН 
  
Чаро мурѓи сухан аз пар задан монд?  
Дилам аз олами шеъру сухан монд.  
 
Дареѓи он суханњои чу ќандам,  
Аз ин ќандам фаќат зањри бадан монд. 
  
Хамўшї бењ бувад аз хирмани зар,  
Њамин пандам маро муњри дањан монд. 
  
Рамида булбулон аз боѓу гулшан,  
Дар ин гулшан фаќат зоѓу заѓан монд. 
  
Куљо шуд њиммати мардонаи мо?  
Фаќат тавњин, фаќат тањќири зан монд. 
  
Њама олам парад бар моњу анљум,  
Аљам аз анљуман то анљуман монд. 
  
Њар он захме, ки буд аз љисми ман рафт,  
Вале захми сухан дар ќалби ман монд.  

ИШЌИ ПОК 
 
  
 
Ёри бепарво макун дар ишќи худ шайдо маро,  
Нест парвое дигар аз ёри бепарво маро. 
 
Сар ба савдоят занам, расво дар ин савдо шавам,  
Пас, дар ин савдо макун расвотар аз расво маро. 
  
Марњами дарди дили танњои ман танњо туї,  
Бо ѓамам танњо намон, танњо намон, танњо маро.  
 
Ташнатар гардам, бибўсам аз лабони ташнаат,  
Ташналаб ѓарќам макун дар домани дарё маро. 
  
Мекунад афсун маро афсонаи чашмони ту,  
Мебарї бар олами афсонаву руъё маро.  
 
Хуштар аз ёди хушу рўи хушу њарфи хушат  
Хуш намеояд њама ин хубии дунё маро.  

ЌИМОРИ ЗИНДАГЇ 
  
Хораму аз хоки рањ рўидаам,  
Хору зору хоки рањ гардидаам.  
 
Дар бањорон бо њама дарёдилї  
Дар биёбони љафо хушкидаам.  
 
Аз баландии ѓурурам борњо  
Њамчу ашке пеши по афтидаам. 
  
Дар азои душманон бигриста,  
Аз азоби хештан хандидаам. 
  
Њам зи лутфи душманони кинахоњ,  
Њам зи ранљи ошно ранљидаам. 
  
Дар ќимори зиндагонї беѓиром  
Сад хатову сад балоро дидаам. 
  
Неку бадро бо њама суду зиён  
Дар бањои љону дил санљидаам. 
  
Наѓз донад, Њољиё, он зоти пок  
Ишќи покеро, ки ман варзидаам.  

ШИКВА 
  
Сар ба болинат гузорам, шикваро сар мекунї, 
Мепазирам шиквањоят, шиква аз сар мекунї.  
 
Гар умедам ноумед аз роњи бовар меравад,  
Мекунам бовар, маро як рўз бовар мекунї. 
  
Дигарон дар фикри љову мову ту дар фикри љон,  
Чораи дигар надорї, кори дигар мекунї.  
 
Аз алам ќалбам ќалам кардї, карам кардї, вале  
Аз алам неши ќалам дар хуни ман тар мекунї.  
 
Шўри ин шармандагї назди башар афтодааст,  
Њар замон аз шўри дил савдои мањшар мекунї. 
  
Сад балову сад љафоро дида аз љаври фалак,  
Ман чї созам, аз фалак њам љаври бадтар мекунї?  

ХУШАМ МЕОЯД 
  
Ѓамзаву нозу адои ту хушам меояд,  
Иффату шарму њаёи ту хушам меояд. 
  
Гар дусад бор маро таънаву тавњин бикунї,  
Њам дусад бор садои ту хушам меояд. 
  
Пайрави ќофияи байти лаби майгунат,  
Ман радифам зи ќафои ту, хушам меояд.  
 
Чї љафо аст балои ѓами деринаи ту,  
Чї бало аст љафои ту, хушам меояд. 
  
Наравад ёди рухат њеч гање аз ёдам,  
Дами маргам зи санои ту хушам меояд. 
  
Ман хушомад бизанам, лек наояд ба ту хуш,  
Хушии дањр барои ту хушам меояд.  

НАБАРД 
  
Дида макри одамиро, то адам шайтон гурехт,  
Дар набарди худситої нанг аз майдон гурехт. 
  
Тобу таб аз ман бирафту њам табиб аз ман гурехт,  
Дард омад як замону аз танам дармон гурехт.  
 
Кам шавад рўзе зи умрам, кам нагардад ѓуссаам,  
Синни ман боло бирафту умри ман поён гурехт. 
  
Бахт бигрезад зи мову сабр бигрезад зи дил,  
Ашки њасрат бо алам аз дидаи гирён гурехт. 
  
Гар шавад урён дарахте, соя бигрезад зи ў,  
Гањ њаё њам аз хиљолат аз тани урён гурехт. 
  
То ба кай љонро нигањ дорем дар зиндони тан?!  
Љон, ки як шўрида буд, охир аз ин зиндон гурехт.  

АЗ ЃАМИ ИШЌ 
  
Мо ба раѓми тирабахтї бодаи равшан занем,  
То хати бутлон ба рўи бањси мову ман занем. 
  
Ноумедат мекунад гардуни гардони замон,  
Ноумедиро ба теѓи сабри худ гардан занем.  
 
Тоќати сахтї надорад ќалби нарми мо дигар,  
Њољате охир набошад, мушт бар оњан занем.  
 
Оташи дарду алам гулхан шавад дар љони мо,  
Ќалби худро об гардонему дар гулхан занем.  
 
Моњ хирман мезанад њар шаб зи шавќи рўи ёр,  
Мо ба гирди зулфи мањруён агар хирман занем. 
  
Лофи мардї мезанему ку њамон мардонагї?  
Таънањои ноњаќе њар гањ ба номи зан занем. 
  
Ѓуссаро пинњон кунем аз чашми њосид як замон,  
Хандаи мастонае дар кўю дар барзан занем.  
 
Њољиё, поён надорад дарду ѓамњои љањон,  
Як дами беѓам, биё, мо то дами мурдан занем.  

АЗ МАН МАРАВ 
  
Кош дар базми тараб бо майи нобат бинам,  
Соѓари лола ба каф масту харобат бинам.  
 
Эй кї гўї ту дигар хоб маро хоњї дид,  
Мебарї хоби маро, дар шаби хобат бинам.  
 
Рў битобї зи ману хаставу нотоб шавам,  
Тоби он нест маро, бе табу тобат бинам.  
 
Хастаи тири љафоят дили озурдаи ман,  
Ташнаи мењри туам, то чу саробат бинам. 
  
Омадї, зуд марав, сер бубинам рўят,  
Хуш надорам, мањи ман, ки ба шитобат бинам. 
  
Њам азоб аст, набинам нафасе рўи хушат,  
Њам гуноњ аст дигар зери њиљобат бинам.  

ЁРИ БЕПАРВОИ МАН 
  
Интизорам мегузорї то дами фардо маро,  
Гарчи фардо мекушї ту аз ѓаму савдо маро. 
  
Ёри бепарвои ман, боре агар ёдам кунї,  
Пас, дигар парво набошад аз њама дунё маро.  
 
Аз дилат њаргиз нарафта иштиёќи куштанам,  
Ин њавас охир кушад, эй ёри бепарво, маро.  
 
Мурда - мурда зистам ман бар умеди рўи ту,  
То ѓами ман мехурї ту, мехурад ѓамњо маро.  
 
Аз биёбони фироќат бигзарад дарёи ѓам,  
Кардаї ѓарќи њавас дар домани дарё маро. 
  
Дар љавонї ишќ агар дар ашки ман тўфон накард,  
Мекунад ин ишќи пирї оќибат расво маро.  
  
 
 
 
 
 
 
 
 
 



 
ИБОДУЛЛОЊИ СОЛЕЊ 

 30 

 
 

ТАЗОДЊОИ ЗИНДАГЇ 
 
Хор гардад ѓам, агар ѓамхори мо ёре шавад,  
Гул шавад хору яќин не зеби гулзоре шавад.  
 
Дар Ватан будам, маро парвои озоре набуд,  
Бе Ватан озармњо сад ранљу озоре шавад.  
 
Зањри гуфтору сухан бадтар бувад аз зањри мор,  
Зањри мор охир давои дарди беморе шавад.  
 
Он сафедоре, ки дорад соя умре бар сарат,  
Баркан аз бехаш, агар ки пояи доре шавад. 
  
Меравад аз даст кору даст мемонад зи кор,  
Нобакоре бо фиреб ар монеи коре шавад. 
  
Зањр бодо таъми тарёки њасад бар коми ў,  
Бар хумори кайфи ў њар кас гирифторе шавад.  

ТАСКИН 
 
Ѓам махўр, рўзе бањоре мешавад, 
Бебарорї њам, бароре мешавад. 
 
Шўри шавќам, пардаи созе мабош, 
Нола тифли найсаворе мешавад. 
 
Хонаи оина тангї мекунад, 
Оњи мо барќи шароре мешавад. 
 
Гар ба ѓам шўридаї обу гилам, 
Дар кафат охир ѓуборе мешавад. 
 
Санги рањ оини хешї бишканад, 
Бо касе оинадоре мешавад. 
 
Мањви беќадрї бишуд колои мо, 
Худфурўшї ифтихоре мешавад, 
 
Юсуфи љон, о ба Канъони дилам,  
Ёри шањрї шањриёре мешавад, 
 
Гар бимирад дар дилам ишќу вафо 
Мазраи ќалбам мазоре мешавад. 
 
Шукри њастї, шукри фардоро бигў, 
Ѓам махўр рўзе бањоре мешавад. 

МУНОЉОТ 
  
Ман зи њар пањно ба оѓўшат паноњ овардаам,  
Як дили шўридаи пурдарду оњ овардаам. 
  
Бо дилу љон љону дил созам фидои ишќи ту,  
Љон ба лаб, дилро ба каф њамчун гувоњ овардаам. 
  
Сад гуво љустам барои бахшиши афви гуноњ,  
Сад гувоњ аз бањри як афви гуноњ овардаам. 
  
Аз худу ѓамњои худ имрўз месозам фирор,  
Чун ба сўи Каъбаи мењри ту роњ овардаам.  
 
Аз фиреби дидаи ин олами пуршўру шар  
Ман ба чашми дил ба сўи ту нигоњ овардаам. 
  
Шеър овардам ба васфат аз сари сидќу вафо, 
Эй Худо, бахшо маро, гар иштибоњ овардаам.  

РОЗИ ЉАЊОН 
  
Дар кўраи тафсони марг ар љонгудозї мекунем,  
Аз њар садои гоми худ њангомасозї мекунем.  
 
Дар дасти даврон мо чу як бозичаву бозичаем,  
Бо думи он шери замон бетарс бозї мекунем.  
 
Рози љањон рўзе шавад амрози дил, амрози дил,  
Аз бањри таскин хешро аз хеш розї мекунем.  
 
Сўзем аз сўзи замон, созем бо сози замон,  
Аз сўзу аз сози замон вайронасозї мекунем.  
 
Бо ин рањи шебу фароз аз арш то фарш омадем,  
Дар аршу дар фарши замон мо сарфарозї мекунем.  
 
Паймонаи дилњо шикаст аз дасти њар паймоншикан,  
Бо ин дили бишкастамон мо дилнавозї мекунем.  

ДУЗДИ БОИНСОФ 
 
Аз гули рўят чаман сад рангу бў дуздидааст,  
Бодаи чашми туро љому сабў дуздидааст. 
 
Шона месозад људо гар мў ба мў мўи туро,  
Мўшикофиро зи мўят мў ба мў дуздидааст.  
 
Шаб барои хоби мо хуршед медуздад чаро?  
Хобро аз чашми мо хуршедрў дуздидааст.  
 
Эътимоду эътиќоде нест дар сидќу вафо,  
Соя аз асли худаш гар обрў дуздидааст.  
 
Шиша ќадри хештанро њадяи паймона кард,  
Кўза ќадри хешро аз оби љў дуздидааст.  
 
Ќиссаи њоли ту гўяд кисаи холии ту,  
Манманиро фаќри мо аз мову ту дуздидааст.  
 
Куњнаколои хаќиќатро дигар арзиш намонд,  
Њам адолат, њам адоватро адў дуздидааст.  

ОМАДАЇ 
  
Њамчу шаббода ту аз бодаи шаб омадаї,  
Соѓари лола ба каф, базми тараб омадаї.  
 
Аз кавире, ки њама ташнаи дидори ту буд,  
Зи сароби назаре дашти Араб омадаї.  
 
Хандаи шед шуда душмани њар шабнами гул,  
Љон ба лаб омаду ту ханда ба лаб омадаї.  
 
Куштаї ѓамзадагонро њама бо ѓамзаву ноз,  
Аз ѓазои ѓарази худ ба ѓазаб омадаї.  
 
Рўи худ тофта аз ман, дили ман тоб надошт, 
Тоби табхола ба лаб, бин, ба аљаб омадаї.  
 
Њамчу шаббода ту аз бодия шаб омадаї,  
Ки бурун аз њади меъёри адаб омадаї.  
  
 
 
 
 
 
 
 
  
 



 
ИБОДУЛЛОЊИ СОЛЕЊ 

 36 

 
 

НАМЕГУНЉАМ 
 
Ман он нозам, дигар дар олами дилњо намегунљам.  
Ман он розам, дигар дар кобусу руъё намегунљам.  
 
Ман он шўрам, намегунљам дигар дар ќолаби њастї,  
Ман он шавќам, ки дар завќи дили шайдо намегунљам. 
  
Чунон дар худ намегунљам, ки дар аќле намегунљад, 
Ман он туѓёни тўфонам, ки дар дарё намегунљам.  
 
На дар ваќту фазо гунљам, на дар шаклу на дар мазмун,  
Ман он шеърам, ба њар шарње дар ин маъно намегунљам. 
  
Ман он тифлам, ки дар ќалбам бигунљад љумлаи дунё, 
Ман он ишќам, ки бо дардам дар ин дунё намегунљам.  

МАНУ ДИЛ 
 
Дар дили дарё нагунљад ин дили дарёи ман,  
Дар њама дунё нагунљад шодии дунёи ман. 
  
Кас ба мисли ман надонад ѓуссаву ѓамњои дил,  
Љуз дилам кас менадонад ѓуссаву ѓамњои ман.  
 
Љуз ѓамам дарде надорад љони ѓамбемори ман,  
Љуз зи дардам ѓам набошад дар дили шайдои ман.  
 
Ман агар бо дил ситезам, сўзад ин дунёи дил,  
Гар ситезад дил ба ман, сўзад тани танњои ман.  
 
Ман агар аз дил бинолам, войи дил, эй войи дил,  
Дил агар аз ман бинолад, войи ман, эй войи ман!  

ЧЕЊРАИ ГУЛГУН 
 
Гардиши сол аст, ёди чењраи гулгун кунед, 
Пок карда синарову кинаро берун кунед. 
 
Айби мо бинї, набинї айби худро, то ба кай 
Пас зи чирки зери нохун хурдаљўї чун кунед? 
 
Ин љањон ѓамхонаву ёрон, ба ѓамњо хў кунед, 
Њољате охир набошад, ќалби худро хун кунед. 
 
Чархи гардун бар муроди ту нагардад гар, чї суд? 
Хешро овораву саргаштаи гардун кунед. 
 
Гар намегунљад дигар дар шањри ту савдои ту, 
Тарки шањри худ намуда, хайма дар њомун кунед. 
 
Бар сарат ояд, њар он санге занї бар сўи кўњ, 
Тоби дарде гар надорї, дарки ин ќонун кунед. 
 
Љоми май орї ба каф, аз дил равад ѓамњои ту, 
Гањ-гање ёд аз ѓами ин Њољии мањзун кунед. 

ХУШ АСТ 
 
Гардиши сол аст, моро бодаву мино хуш аст,  
Бодаи љоми нигоњи наргиси шањло хуш аст. 
 
Интизорї мекашї бањри висоли дилбаре,  
Интизорї бо њама дарду ѓаму савдо хуш аст. 
 
Хона тангу сина тангу хуш бувад айёми гул,  
Навбањор омад, даме бо мо биё, сањро хуш аст. 
 
Гар ту лутфе мекунї бо хандаи мастонае,  
Њар чи љабре мекунї, бо нозу истиѓно хуш аст. 
 
Сад љафое дидаї аз теѓи абруяш, кам аст,  
Њар балое мерасад з-он ќомати боло, хуш аст. 
 
Марњами дарди дили танњои ман танњо туї,  
Омадї! Хуш омадї! Танњо биё, танњо хуш аст. 
  
Нест парвое маро аз дањри бепарво дигар,  
То ту хуш бошї, бароям кулфати дунё хуш аст.  

АЗ САРИ МО БИГЗАРАД 
  
Боз борони само њам аз сари мо бигзарад,  
Тирборони ќазо њам аз сари мо бигзарад.  
 
Њар сари боло њаме бошад гирифтори бало,  
Бо сабурї сад бало њам аз сари мо бигзарад. 
  
Тири ќисмат аз сари мо нагзарад њаргиз хато,  
Гањ азобу гањ азо њам аз сари мо бигзарад.  
 
Аз чафояш мондааст аз рафтуо пои равон,  
Њар љафои нораво њам аз сари мо бигзарад.  
 
Гар љазоеро ќазо њамчун сазое медињад,  
Гањ љазои носазо њам аз сари мо бигзарад.  
 
Сад љазо аз сар гузашт андар љањону чун љазо  
Ин љањони бевафо њам аз сари мо бигзарад.  

ШИОРИ ИШЌ 
  
Нозанино! Бањри оѓўшат бањор овардаам,  
Як дили шўридаи пур аз шарор овардаам.  
 
Маст аз љоми љамолу сархуш аз ёди хушат,  
Як дам аз бањри тараб ёди хумор овардаам.  
 
Аз дилам бурдї ќарору сабру ороми маро,  
Дар дили шайдову пуршўрат ќарор овардаам. 
  
Аз канори дарду ѓамњои љањони беканор  
Дар канори ту даме худро канор овардаам.  
 
Аз худу аз кулфати дунёи ѓамолуди худ  
Бар љањони беѓубори ту фирор овардаам.  
 
Шод бошу шод бошу шод мону шод зї!  
Шеъри пурсўзи диламро ман шиор овардаам.  

ИНТИЗОРЇ 
 
Интизорам солу мањ, то кай ту овоям кунї,  
Њамчу ганљи бебањо љўйиву пайдоям кунї. 
  
Хоки роњам кардаї, дорам таманное зи ту  
Гирдбоде гардиву аз хок болоям кунї. 
  
Мў ба мў месўзаму њуснат тамошо мекунам,  
Ман зи ѓам месўзаму беѓам тамошоям кунї. 
  
Рўзи худ кардам сияњ дар ишќат, ай номењрубон,  
То ки њамчун сурмае дар чашми худ љоям кунї. 
  
Љон ба лаб омад маро дар њасрати лабњои ту,  
Аз тарањњум кай карам бар љони шайдоям кунї? 
  
Нест парвое маро аз тарси расвої дигар,  
Бо њама расвоиям машњури дунёям кунї.  

БИГЗОР, БИМИРАМ 
 
Бигзор маро, зор зи озори ту мирам,  
Чун булбули шўрида ба гулзори ту мирам.  
 
Тарсам дами марг оиву аз марги ќазо пеш,  
Ман аз њаваси шодии дидори ту мирам. 
  
«Мурдам зи ѓамат»- гуфта, зи шодї шуда шокї,  
Њайратзадаи шеваи гуфтори ту мирам. 
 
Чун шамъ бисўзам ба ѓами субњи висолат,  
Яъне, ки хама умр талабгори ту мирам. 
  
Фахр аст маро пеши њасудони риёкор,  
Шармандаву осию гунањкори ту мирам.  
 
Не дањр вафо дораду не умри раванда,  
Донї магар охир, ки вафодори ту мирам.  

БИЁ, ХОНА НИШИН 
 
Сина ѓамхона бишуд, ёр, биё, хона нишин,  
Бо њама дарду ѓами олами вайрона нишин. 
 
Љоми лабрези аљал дар кафи дастони вабост,  
Рањи майхона маљў, бе майу паймона нишин. 
 
Бўса дар фосилаи ваќту фазо шуд мансух,  
Ѓами љонона хурї, бе ѓами љонона нишин. 
 
Ѓам, ту девона шавї, гар бинишинї ба дилам,  
Ман нагуфтам, ки туро бо мани девона нишин. 
 
Пеши ёре биравї, бўсу каноре накунї,  
Пеши хешон биравї, чун каси бегона нишин. 
 
Мурѓи дил, дар ќафаси сина бизан болу паре,  
Дурри якдона маљў, дар њаваси дона нишин. 

ШИКВА АЗ ЁР 
 
Дорад он бўи њамоѓўшии ту оѓўши ман,  
Бўсаат муњри хамўшии лаби хомўши ман.  
 
Ѓуссањо бо бўсањо аз дил равад чун ќофила,  
Мебарад ёди хушат аз сар хаёлу њуши ман. 
  
Дидаи бедор дорам, давлати бедор на, 
Њарфи зебоят наояд лањзае бар гўши ман. 
  
Хандањои шаккаринат лаззати шеъри тарам,  
Оташи ќалбат шарори ин дили пурљўши ман. 
  
Ошної кардаї бо душмани ѓаддори ман,  
Таънањои душманам боре шавад бар дўши ман.  
 
Шишаи ќалбам шикастиву хуморат дар дилам,  
Шавќи ворастан надорад аз дили хунљўши ман.  

ХАЙРХОЊЇ 
  
Хоксорї карда хоки рањ шудем,  
Љуста роњи њаќ, вале гумрањ шудем.  
 
Хонаи маќсуд шуд боди фано,    
Дар фазои зиндагї чун кањ шудем.  
 
Љаврњо дида зи бадхоњону лек  
Хайрхоњи мардуми аблањ шудем. 
  
То ба по хезад зи по афтодае,  
Мо зи по афтода худ дар чањ шудем.  
 
Монда ѓофил аз худу дунёи худ,  
То зи макри нокасон огањ шудем.  

ПАРВОНАХЎ 
  
Дар сари кўи бутон ту мекунї манзил чаро?  
Љо дињї ишќи бутонро дар њарими дил чаро? 
 
Шуъларо парво дигар аз сўзиши парвона ку?  
Меравї парвонахў бар љониби ќотил чаро? 
 
Лола механдад зи сўзи булбули шўридае,  
Њасрати бењудаи дунёи бењосил чаро? 
 
Бингарї сўи гуле љое, ки поят дар гил аст,  
Шиква аз гул мекунї ту, шиква аз хушгил чаро? 
 
Эй дили девона, масти наргиси шањло шудї,  
Мешавї девонатар аз панди њар оќил чаро? 
 
Дасти худ шўї зи љону бигзарї дарёи ишќ,  
Бе вузў њар љо равї аз домани соњил чаро? 
 
Њољиё, коре надорї бо баду неки касон,  
Мекашї ранље басо аз дасти њар ќотил чаро?  

САРНАВИШТ 
 
Аз оби чашмам тоза шуд бо хуни дил бинвиштањо,  
Бо макру буњтон бофтанд аз тори ришам риштањо.  
 
Дар кўњу дашту пуштањо; ноњаќ бикушта баски њаќ,  
Созад дарав аз киштааш бо доси њаќ дар киштањо. 
  
Њарчанд кўшад тарсуе дар хеш бикшад тарси дил,  
Аз ѓусса мирад бо њавас, аз шодии ѓамкуштањо. 
  
Хубон кунанд ар кори зишт, бошад хато ё сарнавишт, 
Фахреву фарќе ку дигар аз хубии африштањо? 
  
Сўзе бимонд аз сози дил, розе бимонд амрози дил,  
Нози њамоѓўшї намонд аз хуни дил оѓуштањо.  

МАРО КУШТ 
  
Тарки тарёки лабат созам, хуморам мекушад,  
То зи дай гардам људо, ёди бањорам мекушад.  
 
Аз танам рафта мадорам, аз кафам дору мадор,  
Дар ба дар аз дар бадар дар зери дорам мекушад.  
 
Пастию шеби љањон гоње фишорам медињад,  
Дам ба дам пасту баландии фишорам мекушад. 
  
Нобакоре як замоне корро бекора кард,  
Зориям бас зор пеши нобакорам мекушад. 
  
Гул бикиштам, гул навиштам дар рањи фардои ишќ, 
Ишќи ман аз хори роњам карда хорам мекушад.  
 
Марг чун бечоратар буд, чораи дигар надошт,  
Бо ризои худ, вале бе интизорам, мекушад.  

ЊАМДИЛ ШАВЕМ 
  
Дил ба њам додем мо, то мову ту њамдил шавем,  
Коми дилро бишканему ошиќи комил шавем.  
 
Аз миёни соњили мо меравад дарёи ишќ,  
Аз муњаббат шањпуле дар байни ду соњил шавем.  
 
Ишќбозї бањри мо як бозии тифлона нест,  
В-арна, мо бозичае дар дасти њар љоњил шавем.  
 
Бехато зистан хато будаст дар ин умри кам,  
Хат ба хат хонда хаторо, оќибат оќил шавем.  
 
Мекушад моро њавас хуштар зи теѓи ќотиле,  
Гар њавасро мекушем, он дам, яќин, ќотил шавем. 
  
Гул бирўяд аз гиле, то гулбару гулчин шавем,  
Ишќро карда ато, ки хушдилу хушгил шавем.  

ГУЛ КУНАД 
 
Аз насими зулфи гулбезат бањоре гул кунад,  
Аз нигоњи барќи чашмонат шароре гул кунад.  
 
Гул бишуд хор аз алам дар пеши рухсори гулат,  
Аз њавас дар пеши рухсори ту хоре гул кунад. 
  
Сурх гардад аз њаё, чун нор бинад рўи ту,  
Чун гули рухсори ту њар лањза норе гул кунад. 
  
Бе гули рухсори ту дар шиква аст обу гилам,  
Шўри ишќат гар биљунбад, шўразоре гул кунад. 
  
Чун гули хуршеди ховар бишкуфад ќалби гулам,  
Чун гули мањ ин рухат дар шоми торе гул кунад.  

ПУНБАИ ЃАФЛАТ 
 
Ѓунча механдад, агар во мекунад рози туро, 
Нола медонад баландињои парвози туро. 
 
Љони нав бахшад бароям бўсаи лабњои ту, 
Соњире асло надонад асли эъљози туро. 
 
Мезанї чанге чу мизробе ба тори љони ман, 
Бенавоям, нашнавам зеру бами сози туро. 
 
Рўи ѓам бинам дар он оинаи гетинамо, 
Сайќали оина донад наќши пардози туро. 
 
Нозанино, то тавонї, ноз кун бар љони ман, 
Дар ниёзафтода донад ѓамзаву нози туро? 
 
Пунбаи ѓафлат нињода мардуме дар гўши худ, 
Љон дигар чун мешавад муштоќ овози туро. 
 
Њољиё, оѓоз кардї машќи шеъру шоирї, 
Вусъате бахшад, Худоё, њусни оѓози туро.  

НАЃМАИ НОЉЎР 
  
Мутрибо! Исто! Садоям бо навоят љўр нест,  
Масту махмурем, варна љурм дар танбўр нест.  
 
Тоза созї захми дилњо, захма бар торе занї,  
Наѓмаи нољўри ту дарди дили ранљур нест. 
  
Љуръае аз бодаи лабњои ў нўшидаам,  
Шўру исёнаш чаро дар оби њељ ангур нест?  
 
Ман чї сон товон дињам, дар тан тавоне ку маро?  
Њељ дарде худ чу дарди нотавонї зўр нест.  
 
Оламе обод гашту ќалби мо обод нест,  
Номи мо машњур њасту гўри мо маъмур нест. 
  
Њољиё, шеъри тарат чун бўи гул олам гирифт,  
Пас, магў шеъри тарат дар чашми ў манзур нест?  

НЎШБОД 
  
Эй азизи дил, даме аз нозанини ман бигў,  
Бар хазони ман нигар, њоли њазини ман бигў. 
  
Аз камони абруяш њарфе магў дар пеши ў,  
Аз камони ќоматам ту дар камини ман бигў.  
 
Њамќадам гардї ту гоње бо рафиќи њамќадањ,  
Нўшбоде њам барои њамнишини ман бигў.  
 
Не маро тањсин бигў аз бањри таскини дилам,  
Не сухан аз сўзи ишќи оташини ман бигў.  
 
Сад њавас дар дил бимурду сад умеди зиндагї,  
Бин, намурдам ман зи ѓам, сад офарини ман бигў. 
  
Хайрхоњам будиву хайре накардї бањри ман,  
Хайрбоде дар нафасњои пасини ман бигў.  

ШУЪЛА 
  
Шуъла сар боло кунад, ки дуд болотар аз ўст,  
Нолањои шуъларо аз дур бишнидан накуст.  
 
Бўи гулњоро ба яѓмо мебарї, боди сабо,  
Обрўи гул намедонї магар аз рангу бўст? 
  
Мурда тифлони њавас дар батни модар борњо,  
Модари андеша тифли норасои орзуст. 
  
Ќолии садранг дорад бањри мардум ќимате,  
Сабзаи якранг умре зери пои мову туст.  
 
Шамъ агар гиряд, даме хандон шавад олам аз ў,  
Ѓунча механдад ба нозу медарад аз дард пўст. 
  
Умри ту бодо дароз, эй воизо, аз оби љўй,  
Гар сухан бењад шавад, беќадр њам аз оби љўст. 
  
Њољиё, њољатбарори ту њамедонї Худост? 
То тавонї, њољатат њаргиз мабар бар пеши дўст.  

ТОАТИ ЉОНОНА 
  
Чашми махмури туро соќии майхона кунам,  
Њам лаби лаъли туро соѓару паймона кунам.  
 
Њар куљое биравам, ѓайбати љонона кунанд,  
Чун ба майхона равам, тоати љонона кунам.  
 
Гар аз ин дахмасаи ишќ рањо гардам боз,  
Гарчи ширк асту гунањ, саљдаи шукрона кунам. 
  
Шањр обод, вале ин дили ман вайрона,  
Магар аз шањр рање љониби вайрона кунам. 
  
Дили девона маро гуфт, ки: њушёр наї!  
Ман, ки њушёр наям, гўш ба девона кунам. 
  
Нашунида гапи њаќ, ман чї кунам? Ночорам!  
Ошиќи содадилам, гўш ба афсона кунам.  

КОШ БОШАМ 
  
Кош бошам нолае, то гулбадан гўшам кунад,  
Кош бошам перањан, аз шавќ оѓўшам кунад. 
  
Кош гардам шамъу сўзам дар сари болини ў,  
Бањри хоби нози худ ночор хомўшам кунад.  
 
Кош бошам шонае дар банди зулфони нигор,  
Њар замон аз зулфи мушкинаш сияњпўшам кунад. 
  
Кош бошам љўйи обе дар замини хотираш,  
Бањри рафъи ташнагї шодам агар нўшам кунад.  
 
Кош бошам соќии базми висоли он нигор,  
То зи љоми васли худ як умр мадњушам кунад.  
 
Кош бошам шеъри тар, љўяд маро аз дафтаре,  
Њар гањ аз ёдаш агар як дам фаромўшам кунад.  

ЗАБУНЇ 
 
Оламхудо, якто туї, одамхудо гашта фузун,  
Эй њамзабони ман, чаро њоли забон гашта забун?  
 
Дї душмани ман гаштаї, гулдухтари зебои дањр, 
Имрўз дур аз ѓайр худ, љоношно бо ман кунун. 
  
Хоњам, ки бинї рўи шед дар олами њар тирадил, 
Равшантулўи беѓуруб, дунёи дил, дунёи дун.  
 
Мулло шавад хуни љигар, бадхў шавад шогирд агар,  
Тифли дабистони замон дилњои моро кард хун.  
 
Дар марзу буми њастият бими маризї буд туро,  
То бом н-афтад бар сарат, бояд занї зераш сутун.  
 
Дунё, зи мо болотарї, дунё, ту ё дунпарварї, 
Гардун бичархад беибо дар зери чархат то кунун.  
 
Дилњои моро кард хун бо дарду ѓамњои фузун 
Мустаъфилун, мустаъфилун, мустаъфилун, мустаъфилун. 

ХИРМАНИ ИШЌ 
  
Шиква аз умрам надорам, шиква аз обу гилам,  
Мушкил аст он, ки напурсї ту гање аз мушкилам. 
  
Рўњи тўфонии ман дар бањри ќалбам орамид,  
Мадду љазри њодисоташ бигзарад аз соњилам.  
 
Шањри ман обод њасту шањри дил обод не,  
Аз хароботе хазонбоде вазад бар манзилам. 
  
Хирмани мањ дар гирифт аз оњи сўзони дилам,  
Мушти хокистар бишуд, бингар чї монда њосилам. 
  
Њам табибу њам њабиб огоњ аз дардам наянд,  
Њар киро дил додам, ў њамдаст шуд бо ќотилам. 
  
Хушдилам, аз хушгилам бори маломатњо кашам,  
Хушгило, њарфи хуше гў бар муроди ин дилам.  

ЉЎЯД МАРО 
  
Њар кї бошад хушназар, чун кони зар љўяд маро,  
Не чу назре нозири ањли назар љўяд маро.  
 
Чун хумори бодаи лабњои майгуни нигор,  
Њар кї нўшад соѓаре, бори дигар љўяд маро.  
 
Сарфу нањви умри хешам дар китоби зиндагї,  
Сањв созад њар касе, гар мухтасар љўяд маро.  
 
Чашми камбине набинад чашмаи мењри маро,  
Љў ба љўю рањ ба рањ њар рањгузар љўяд маро. 
  
Аз шару шўрам башорат мебарад ањли риё,  
То дар ин мањшар њама ањли башар љўяд маро. 
  
Баъди маргам аз ману номам намемонад нишон,  
Дилбаре аз дафтаре чун шеъри тар љўяд маро.  

ДИГАР КУНЕМ 
  
Ваќти он шуд, љони ман, афкорро дигар кунем,  
Дафтару андешаву ашъорро дигар кунем.  
 
То ки бофї таънањоро бо њазорон соњирї,  
Тору пуди шеваи гуфторро дигар кунем. 
  
Арзи пул шуд дар самову ќадри одам дар замин,  
Ку тавоне, ќимати бозорро дигар кунем?  
 
Гар саре бошад тињї, ин иллати дастор нест,  
Сар агар бемў бувад, дасторро дигар кунем.  
 
То аљал рањгум занад дар кўчањои умри мо,  
Хонаву дарвозаву деворро дигар кунем.  
 
То ба ранги дигаре тобї ба чашми дигарон,  
Љомаву њам куртаву эзорро дигар кунем.  
 
Эй ки аз худ рафтаї, охир, куљо њам меравї?  
Эй зихудрафта, биё, рафторро дигар кунем.  

НИЊОЛИ САБЗИ БОВАР 
 
Чу рўят шамси ховар офариданд,  
Чу мўят мушку анбар офариданд. 
 
Ду чашмат ахтару рўят чу моње,  
Чу рашки моњу ахтар офариданд. 
 
Шаробе аз лабони шаккаринат,  
Чу оби њавзи Кавсар офариданд. 
 
Ќадатро дар замини боѓи умрам  
Нињоли сабзи бовар офариданд. 
 
Ду абруи њилолатро, хаёлам,  
Мисоли боли кафтар офариданд. 
 
Парї дар сурати одам биёмад,  
Гуле аз обу озар офариданд. 
 
Ту моли ман шавї, доротаринам,  
Саропои туро зар офариданд. 

АКСИ ВОПАСИН 
 
Ту рафтї, сад алам андар дилам монд,  
Гули ѓусса чу хоре дар дилам монд. 
  
Чї мушкил доштї бо ман, гули ман,  
Ки осон меравї, сад мушкилам монд? 
 
Мазоре шуд дилам бањри њавасњо,  
Чу рафтї, мазраи бењосилам монд. 
 
Чу селоби бало бурдї њушамро,  
Дили девона андар соњилам монд. 
 
Ѓами ишќи ту шуд як инфиљоре,  
Аз он бас гуфтугўи манзилам монд. 
 
Даруни синаам акси нигоњат  
Чу акси вопасини ќотилам монд.  

ЗАХМИ НОСУР 
 
Зи лањни тори нољўре дили ранљур месўзад,  
Зи дарди захми носуре дили масрур месўзад. 
 
Чароѓи рўйи гўри ту насозад хонаат равшан,  
Чароѓи хонаи ќалбат агар бенур месўзад. 
 
Чу танбўре њаменолад, дилам сўзад зи сози ў,  
Дило, аз ѓам ту менолї, дили танбўр месўзад. 
 
Агар дар хонаи занбўр ёбї нешу њам нўше,  
Чу меъморе хато созад, чаро маъмур месўзад? 
 
Агар шамъе барафрўзї, њама парвонањо сўзї,  
Дилам сўзад, ки сўзї, хонаи занбўр месўзад. 
 
Шафаќ њам мешавад дилхун, ки шедаш мекунад таркаш,  
Зи сўзи ишќи ту мирам, дилам дар гўр месўзад.  

ОЛАМИ АФСОНА 
 
Шањриёри олами афсонаву рўъё, биё,  
Гар ба бедорї намеої, ба хоби мо биё. 
 
Гул сириштам, гул бикиштам дар рањат, ай дилрабо,  
Бо насими бўи гул аз домани сањро биё. 
  
Аз тамошои љамоли ту дилам гул мекунад,  
Эй бањори гулфишони дидаву дилњо, биё. 
 
Аз чањони гиру дори зиндагї бигрехтам,  
Бе туям танњои танњо, омадї, танњо биё. 
 
Мебарї аз дил ќарору сабру тамкини маро,  
Эй таманои дили шўридаву шайдо, биё. 
 
Ин дили ѓамбори моро бурда бо нозу адо,  
Гарчи моро мекушї, бархезу бепарво биё. 
 
Дорам уммеде зи ту, ишќи ќашанги зиндагї,  
Чун чароѓи равшани пояндаи фардо, биё. 

УМРИ АБАС 
 
Бўсаи лабњои ту умре њавас бошад маро,  
Ин њавас аз олами ишќи ту бас бошад маро. 
 
Њар нафас дорам, њавас дорам, њавас дорам, њавас, 
Бо ту бошам њамнафас, то як нафас бошад маро. 
 
Љони худ монам ба љонат аз њавас, эй љони ман,  
Мояи њастї, вале дар тан ќафас бошад маро. 
 
Бо сари боло гурезам аз балои ишќи ту,  
Сад балои дигаре дар пешу пас бошад маро. 
 
Њар замон худро ба ёди рўи моњат хуш кунам,  
Кай дигар андешаи њар хору хас бошад маро? 
 
Зиндагї зебо набошад бе рухи зебои ту,  
Зиндагї бе рўи ту умри абас бошад маро.  

ДАСТИ ТУ 
 
 
Дасти туро бигирам, бошад бигирї дастам, 
То њастаму то њастї, то њастию то њастам, 
 
Аз љоми лабат нўшам, нўшї зи лаби љоме,  
То масти майи нобї, аз љоми лабат мастам. 
 
Нашкаста хумори мо, сад шукри бањори мо,  
Армони дилу љонро бишкастию бишкастам. 
 
Дилбастаи рўят ман, дар баста ба рўи ман,  
Эй тавбашикан аз нав, паймони вафо бастам. 
 
Бигзашт зи шаст ин умр, дар шасти камолотам,  
Дар доми балои ту чун моњии дар шастам. 
 
То Каъбаи мењри ту бас роњи дарозе њаст,  
Бо ќиблаи рўи ту биншастаму биншастам.  

САФОИ ХОНА 
 
Меравию меравад бо ту сафои хонаам,  
Бод менолад чу ман њар дам дар ин вайронаам. 
 
Њосили кишти умеди ман шавад боди фано,  
Бода зањре мешавад дар соѓару паймонаам. 
   
Обу равѓан њам даруни косае бегонаанд,  
Гар зи ман бегонаї, аз аќли худ бегонаам. 
 
Эй кї мегўї маро: «Ошиќ ту ё девонаї?»  
Ошиќам ман, ошиќам ман, ошиќи девонаам. 
 
Сурхии рухсорањои лолањо аз шарми кист?  
Аз канори лолазоре бигзарї, љононаам. 
 
Чун магас асло нагардам гирди хони мардумон,  
Ишќи ман бошад чароѓе, даври ў парвонаам. 
 
Эй, ки санге мезанї бар шеъри Њољї аз њасад,  
Ё зи номардї набинї химмати мардонаам. 

ЊАНГОМА 
 
Як дам аз нафсу њавои ањли олам рам кунам,  
Ром созам нафсро, то хешро одам кунам. 
 
Хоби шабро дур созам аз ду чашмам то сањар,  
Дар азои ў нишинам, то сањар мотам кунам. 
 
То бувад як дилрабои бонамак њамрози ман,  
Ин намакро ман ба ќалби реши худ марњам кунам. 
 
Не зи кас боло шуморам хешро дар зиндагї,  
Не сарамро пеши пои носипосе хам кунам. 
 
Не зи хомї дар ѓами бешу ками дунёи дун,  
Зарра-зарра њамчу хома умри худро кам кунам. 
 
Њар кї расво мекунад моро шавад расво чу мо,  
Пас ба њар гоме чаро њангома дар олам кунам? 

НАМОЗИ БЕНИЁЗЇ 
 
Аз канори чун бањоре то канор афтодаам,  
Њар ќадам хушкидаву дар коми нор афтодаам. 
 
Дуди оњам аз алам њар дам ба боло сар кашад,  
Аз баландии ѓуруру эътибор афтодаам. 
 
Об њам бар сўи пастї меравад, айбам макун,  
Ашки беќадрам, ба пеши по ёр афтодаам. 
  
Гарди домони ту гардам, боз мегардї малул,  
Хоки поят будаму дур аз диёр афтодаам. 
 
Чун нанолам, эй азизон, эй азизони диёр, 
Мўри беморам, вале дар коми мор афтодаам. 
 
Як намози боњузур аз ман чї сон ояд, чї сон? 
Њам зи по афтодаву њам зери бор афтодаам. 
  
Аз нигоњи чори Њољї чораи коре маљў,  
Дар миёни чор девори њисор афтодаам. 

ХУНБАЊО 
 
Дар дами сели бало манзил намебояд гирифт,  
Ѓуссаи бењударо дар дил намебояд гирифт. 
 
Теѓи абруяш бирезад хуни моро беибо,  
Хунбањои худ аз ин ќотил намебояд гирифт. 
 
Лом кай гўї ба пеши Љими зулфи Ў, даме?  
Хешро дар пеши Ў оќил намебояд гирифт. 
 
Чашми шўхи Ў бувад умре пайи озори мо,  
Кинае асло аз ин хушгил намебояд гирифт. 
 
Хандаи гулњои гулшан худ далели равшан аст,  
Мотами дунёи бењосил намебояд гирифт. 
 
Њољиё, ранље кашї гоње зи дасти љоњиле,  
То ќиёмат домани љоњил намебояд гирифт. 

СЎЗИ ИШЌ 
  
Сўзи ишќе ку, маро дар ошиќї шайдо кунад?  
Ку њамон шўре, маро машњур дар дунё кунад? 
 
Ку њамон дасте, сарам аз хок бардорад даме?  
Ку умеде, ки маро дилбастаи фардо кунад? 
 
Баски аз пои равон мондам, бишуд ашкам равон,  
Ашки навмедї маро шармандаву расво кунад. 
 
Гар суроѓи мо намеояд даме шодии мо,  
Дарди мо мард аст, моро њар куљо пайдо кунад. 
 
Дар гулўи най намегунљад агар фарёди љон,  
Нолаву сўзи дилам сад нойро гўё кунад. 
 
Сарбаландї мекунанд ин љо тињимаѓзон аљаб, 
Аз тињимаѓзї сари худ хўша њам боло кунад. 
 
Њољиё, ранље кашї умре пайи маъно, вале  
Як адофањме наёбї, дарки ин маъно кунад. 

НАМОЗИ ИШЌ 
 
Булбуло, ифшо кунї умре ту рози ишќро,  
То бихонї номаи сўзу гудози ишќро. 
 
Бенаво гардад љањоне, аз наво монем мо,  
Њамнавои сўзи мо созї ту сози ишќро. 
 
Дар сари гањвораи ѓамњои худ нолидаї,  
Љуз вафо чизе намебинї ниёзи ишќро. 
 
Бар танўри љони худ аз дида обе мезанї,  
То насўзї оќибат нони маљози ишќро. 
 
Сўи пастї меравї, эй ашки дунњиммат, чаро? 
 Аз ѓурури мо намебинї фарози ишќро. 
 
Дасти худ шўї зи љону по нињї дар кўи ишќ,  
Бевузў асло намехонї намози ишќро.  

ТИРИ НИГОЊ 
 
Замину њам само фардо гувоњ аст,  
«Сари зулфат мабур, к-ў бегуноњ аст».1 
 
Сари зулфат зи офатњо панањ бод,  
Маро дар сояи зулфат паноњ аст. 
 
Набинам лањзае рўи чу моњат, 
Ба сони мўи ту рўзам сиёњ аст. 
  
Чароѓи дида бар гўрам бияфрўз, 
 Дили ман куштаи тири нигоњ аст. 
 
Напурсї њоли ман, њолам табоњ аст,  
Ки бе ту зиндагї афсўсу оњ аст. 
 
Набошад умри мо аз як нафас беш,  
Агарчи дар назар якумра роњ аст. 
 
Гунањ бошад агар ишќу муњаббат,  
Ба олам бегунањ будан гуноњ аст.  
  
 
 
 

                                            
1 Аз Анварї 

ЧАШМИ КОФАР 
 
Чашми урёнам бипўшам аз нигоњи бењаё,  
Хушзабонї њам зиён орад, намељўям зиё. 
 
Мењри ў ќалбам рабуду њусни ў аќлу њушам,  
Њар куљо девонае бинї, барад моро зи љо. 
 
Куштаи теѓи забони худ шавад донову маст,  
Безабонї мебурад ин љо сари њар хомаро. 
 
Мекунї ѓорат дилу ќадраш намедонї чаро?  
Њарчи аз ѓорат ба даст ояд, надорад он баќо. 
 
Чашму абруяш сияњпўшї кунад рўзи сафо,  
Чашми ман, эњром мепўшї, вале рўзи азо. 
 
Эй мусулмонон, чї гўям ман зи чашми кофараш? 
Ў ба њар дине, ки бошад, кори ў бошад риё. 

ЧАШМИ ОТАШИН 
 
Бипўш аз мо ду чашми оташинро,  
Ба як имо барї имону динро. 
 
Зи кишту њосили умеду армон  
Фалак суде набахшад хўшачинро. 
 
Нигини бахти ту бодо дили ман,  
Надонї гарчї ќадри ин нигинро. 
 
Ту гўї офарин бадхоњи моро,  
Кунам нафрину нафрин офаринро. 
 
Ба њар љо по нињї, сар мегузорам,  
Намебинї, вале асло заминро. 
 
Бишўяд оби чашмам наќши поят,  
Куљо монам ба саљда ман љабинро? 
 
Намози ишќи ту бошад ниёзам,  
Ки нозам нозњои нозанинро. 

КЎЛБОРИ ГАРДУН 
 
 
Њарчи ѓам бошад дар ин кўлбори гардун, аз ман аст,  
Чархи саргардони ў њар дам дигаргун аз ман аст. 
 
Мегурезам ман зи ќасри ишќи худ аз шањри ту, 
Хонабардўшам, агарчи кўњу њомун аз ман аст. 
 
Њар куљо бинам пушаймоне, пушаймонам чу ў,  
Њар куљо норозие бинам, ки мањзун аз ман аст. 
 
Аз паи таќлиди ранге меравї, эй бењунар,  
Њарфи мавзун аз туву маънову мазмун аз ман аст. 
 
Абр агар гиряд даме, ки лола хандад дар замин,  
Гарчи механдад аду, аммо љигархун аз ман аст. 
 
Дар ниќоби ханда пинњон мешавад Њољї зи ѓам,  
Ў, ки механдад зи ѓам, гўё ки мамнун аз ман аст. 

АТРИ КАФАН 
 
Кош бошам булбулу љо дар чаман бошад маро,  
Дар канори њар гулу хоре ватан бошад маро. 
 
Кош бошам шабнаме, мирам канори барги гул,  
То зи бўи барги гул атри кафан бошад маро. 
 
Љомаи зангорро оинавор аз тан кашам,  
Њам чу ў шарме агар аз перањан бошад маро. 
 
Кош бошам чун радифи маснўъе дар коинот,  
То миёни моњу анљум анљуман бошад маро. 
 
Ё шавам шамъе, бимирам, шаб бигирад мотаме,  
Ё кунам худсўзие, љон дар бадан бошад маро. 
 
Эътибори арра гар аз тезии дандони ўст,  
Ризќи нав чун осиёбе дар дањан бошад маро. 
 
Хољиё, захми сухан њаргиз намеёбад шифо,  
Дар дилу љонам зи бас дарди сухан бошад маро. 

ДИЛИ ДЕВОНА 
 
Ишќи ту дар дидаву дар ќалби шодам хона кард,  
Сели ашкам омаду ин хонаро вайрона кард. 
 
Гар људо созї зи шона њар ду дастонам, чи бок,  
Тори зулфони туро хоњам ба мижгон шона кард. 
 
Ту намепурсї чаро њоли дили девонаам,  
Ин дили девонаам охир маро девона кард. 
 
Њар куљо санге занад девонаро тифлони шўх,  
Оќилонро сангсоре мардуми фарзона кард. 
 
Мепарастам ишќи ёронро, аз он ки сураташ,  
Бо нигоње Каъбаи ќалби маро бутхона кард. 
 
Мегурезї ту зи дасти марги худ то пои марг,  
Гар бимирї рўи дасти дилбаре, шукрона кард. 
 
Бар хасе моли љањон, Њољї, намеарзад зи бас, 
Љони худро ў нисори бўсаи љонона кард. 

МАРГИ ИЉБОРЇ 
 
Аќлу њушамро барї, хуш нест њушёрї маро,  
Масти хобї, љони ман, сад њайфи бедорї маро. 
 
Љони ман аз тан намегардад људо то пои марг,  
Медињад панде ба гўшам аз вафодорї маро. 
 
Дасти ман аз кор монду кори ман бекора шуд,  
Захми корї мезанад ин дарди бекорї маро. 
 
Интизорї мекашам бањри висолат солу моњ,  
Њаљри ту охир кушад бо марги иљборї маро. 
  
Бо њама равшандилї охир сияњмастї чаро?  
Нури мањтобам, намезабад сияњкорї маро. 
 
Дам мазан, Њољї, агар њар дам аду санге занад,  
Хуш намеояд дигар њар дам дилозорї маро. 

ХОРАТ КУНАД 
 
Бо касе маншин даме, ки оќибат хорат кунад,  
Як нафас шодат кунад, дар ѓам гирифторат кунад. 
 
Нозу бозорат маро безор кард аз љони худ,  
Нолањои зори ман гўё, ки озорат кунад. 
 
Фарзи айни ишќро орам ба љо дар айни фарз,  
Тавбаро пеш оварї, аз нав гунањкорат кунад. 
 
Саф кашида мижжањоям бањри тоат дар намоз,  
Бо рукўъу бо суљуде зикри дидорат кунад. 
 
Пеши рухсори гулат гулњои гулшан шуд хиљил,  
Хома натвонад дигар тавсифи рухсорат кунад. 
 
Шеъри Њољї мешавад ширинтар аз ќанду набот,  
Бемуњобо, њар гање таќлиди гуфторат кунад. 

БИГРИСТАМ 
 
Булбулосо дар канори њар чаман бигристам,  
Њамчу шамъе дар сафои анљуман бигристам. 
 
Мисли гулњо ханда меояд ба умри кўтањам,  
Чун кабобе ман зи сўзи љону тан бигристам. 
 
Рўзи марги худ набитвонам бигирям, аз алам  
Дар азои душманони хештан бигристам. 
 
Чун ќалам дар њар ќадам кам мешавад аз умри ман,  
Чун ќалам умре барои њар сухан бигристам. 
 
Абраму гирям бањору њам хазони зиндагї,  
Кўза-кўза њар куљо бањри Ватан бигристам. 
 
Гиряму хандам, надонам мисли як девонае,  
Тифли нодонам, надонам аз чї ман бигристам? 

ЁДИ АЙЁМ 
 
Ёди айёме, навое доштам,  
Аз майи софе сафое доштам. 
 
То сароям байти лабњои туро,  
Дар сари кўят сарое доштам. 
 
Њайфи љони ман, нашуд ќурбони ту,  
Аз њаёти худ њаёе доштам. 
 
Гар набуд суде маро аз ишќи ту,  
Аз зиёни ў зиёе доштам. 
 
То надидам ман алифи ќоматат,  
Бе хату холат хатое доштам. 
 
Аз ќабои худ хиљолат мекашам,  
Аз хиљолат то ќабое доштам. 
 
Ёди айёми хуше дар ишќи ту 
Бо бањори ту бањое доштам. 

ЗИНАТИ ГУЛЗОР 
 
Бе гули руят нахоњам зинати гулзорро,  
Мепазирам бањри ёрам миннати аѓёрро. 
 
Зеби гулзору чаман бинї нињоли бесамар,  
Бишканад дасти њасуде шохаи пурборро. 
 
Хушзабонї њам зиён орад, ту бовар мекунї,  
Гар бубинї дар ќафас мурѓони хушгуфторро. 
 
Њиммате бошад маро аз њикмати девори боѓ,  
Мекунам болои сар аз бањри гулњо хорро. 
 
Карда хоки рањ маро, бо хок бозї мекунад,  
Кай бувад шарму њаё ин чархи бадрафторро? 
 
Њољиё, дар хоби шаб бинї љамолаш, давлат аст,  
Чун ба бедорї набинї давлати бедорро. 

ЌИССАИ МАЉНУН 
 
Ќиссаи Маљнун барои ман дигар афсона нест,  
Дар дилу љонам ѓуборе љуз ѓами љонона нест. 
 
Мерамад мурѓи сарои мо аз ин вайронсаро,  
Ѓамгусоре дар паи таъмири ин вайрона нест. 
 
Њарфи талхе дорад он лабњои майгуни шумо,  
Таъми талхи бодањо ин иллати паймона нест. 
 
Аз калому маънии бегонае бегонаам,  
Дар каломам ошної маънии бегона нест. 
 
Њар кї месўзад барои хеш аз рўзи азал,  
Шуъларо парво даме аз сўзиши парвона нест. 
 
Њамчу њалќа монда умре дар паси дарњои роз,  
Ѓофил аз рози дарунї љо даруни хона нест. 

АЌЛИ ПУРТАДБИР 
 
Љуз навои сози ту моро яке њамроз нест,  
Хуштар аз сози хушат дар гўши мо овоз нест. 
 
Тоза созї захми моро, захма бар торе занї,  
Ё надорї сўзу созе, ё, ки торат соз нест. 
 
Њусну ќубњи эътибори мо чї мељўї, њабиб,  
Сайќали оинаи табъи маро пардоз нест. 
 
Хонавайронам чу бў њар љо , ки мељунбад насим,  
Ѓунча механдї, гање моро ниёзи ноз нест. 
 
Аз рухи мо бе пару боле парад ранги њаё,  
Шавќи болои маро гар љуръати парвоз нест. 
 
Бањри таскини диле њарфи маљозе мезанем,  
Аќли пуртадбири моро ќудрати эъљоз нест. 

ЃАМИ ЉОНГУДОЗ 
 
Ба адуи худ нагўям ѓами пургудози худро,  
Зи Худои худ биљўям талабу ниёзи худро. 
 
Чу њуруфи айну ѓайнї, чу шабењи Ќиблатайнї,  
Ба кадом ќибла хонам ду ракат намози худро. 
 
Зи ѓаму зи сўзу оњам, зи савобу њам гуноњам,  
Ба ту ман дигар нагўям, дидаам Њиљози худро. 
 
Ба назар ѓурур дорам, ба амал њалиму зорам,  
Ба куљо равам, ки љўям, мањи хушмиљози худро. 
 
Њама дарду сўзу созам, дилу љону тан гудозам,  
Ки дињам ба дасти ёре дили ѓамнавози худро. 
 
Чу расад шаби сиёње, ба хаёли зулфи ёре,  
Зи њадиси шаб нагўям ѓазали маљози худро. 

ШИФОИ КОМИЛ 
 
Мушкиле дорам, Худоё, гуфтанаш бас мушкил аст,  
Гар нагўям мушкилам, он бор бори ин дил аст. 
 
То биосояд даме бо ман дили девонаам,  
Носењо, панде дињї, аммо њама бењосил аст. 
 
Гар намедонад табибе дарди бедармони ман,  
Бўсаи лабњои ту бањрам шифои комил аст. 
 
Чашми худ пўшам аз он, ки айби худ пўшад раќиб,  
Дасти худ гирам зи гул, љое, ки поям дар гил аст. 
 
Шуъларо парво дигар аз сўзиши парвона ку?  
Дар бало монад касе гар аз худ андак ѓофил аст. 
 
Њар кї ман гўяд, агар олам њама душман шавад,  
Манманї камтар намо, охир на кори оќил аст. 
 
«Ханда њам дору бувад моро табобат мекунад»,2  
Гар ба њоли мо бихандї, њамчу зањри ќотил аст. 
 
 
 
 
  

                                            
2 Мазмун аз халќ 

ЊАМРОЗИ ДИЛ 

 
Ќуфли дилат во нашуд панљараро боз кун, 
Панљараро во кунї, кўшиши парвоз кун. 
 
Боз шуд амрози дил, роз зи њамрози дил 
Пеш раву пеши вай рози худ иброз кун. 
 
То даме, ай нозанин, чашми њавас сўи туст, 
Пеши њасудони худ як дамаке ноз кун. 
 
Рўй мапўш, эй нигор, оинаро кун хиљил 
Рўи чу оинаро сайќалу пардоз кун. 
 
Љон бидамї бар танам аз дамат Исинафас, 
Бўса бидењу даме муъљиза оѓоз кун. 

ТЕЃИ ХУНРЕЗ 
 
Умри мо дар ѓами рўи ту ба сар хоњад рафт,  
Гар набинам рухат ин умр њадар хоњад рафт. 
 
Дуди оње нашавад гар сипари љону тане,  
Теѓи хунрези ѓамат то ба љигар хоњад рафт. 
 
Аз лаби чун шакаре як сухане гў, њама љо  
То ќиёмат сухан аз шањду шакар хоњад рафт. 
 
Гар набудї асаре аз ѓами шўридаи ишќ,  
Шодї аз замзамаи ањли башар хоњад рафт. 
 
Як нафас то нарањї аз ќафаси нафсу њаё,  
Шиква аз бешу ками даври ќамар хоњад рафт. 
 
Гар забардасти замон рафт бурун аз њади ў,  
Њар куљое биравад, зеру забар хоњад рафт. 
 
Эй, ки аз кина занї санги маломат сар ар,  
Гар мухотаб ту наї, шарњи дигар хоњад рафт. 

ЛАБИ МАЙГУН 
 
Лаби майгуни ту аз ангубин бењ,  
Гули рухсори ту аз ёсамин бењ.  
 
Зи теѓи абруву аз тири мижгон  
Маро дар сояи зулфат камин бењ. 
  
Зи сўи Чин вазад сад бўи офат, 
Насими зулфи ту аз атри Чин бењ. 
 
Наёрам тоб рўятро битобї,  
Яќин лутфат аз он сад ќањру кин бењ. 
 
Намонам гар ба зери пот сарро,  
Ба ин љурмам сарам зери замин бењ. 
 
Канори љў агарчи нозанин аст,  
Канори дилбарони нозанин бењ. 
 
Маро он бењ дињї озору озор,  
Хазонам аз ѓамат, ќалбам њазин бењ. 
 
Чу ман дар ишќи ту оворае ку?  
Мани девонаро њоле чунин бењ. 

ГУФТУГЎИ МУСТАЌИМ 
 
Дар бањору дар хазоне рангу бў дорем мо,  
Дар миёни љумла ёрон обрў дорем мо. 
 
Пеши ѓайре ѓайрати ѓайбат надорад асли мо,  
Бо забони шуъла умре гуфтугў дорем мо. 
 
Сели ашке меравад аз чашмаи чашмони мо,  
Маѓзњоро аз ѓаразњо шустушў дорем мо. 
 
То њаводоре нахандад, худ ба худ бо оина,  
Гуфтугўи мустаќиму рў ба рў дорем мо. 
 
Аќли мо дузданду умре бе чароѓи равшане,  
Дар шаби торе адолат љустуљў дорем мо. 

ИНТИЗОРЇ 
 
Интизорам, гар биої, хору зорам мекушї,  
Хору зорам гар наої, интизорам мекушї. 
 
Омадї аз бањри озори дилам, ай дилрабо,  
Сад умеде дар дили умедворам мекушї. 
 
То назаргоњи нигоњат омадам фарёдрас,  
Дар ба дар аз дар бадар дур аз диёрам мекушї. 
 
Дарки он дорам мабодо лањзае аз гўри ман,  
Гар чу боде бигзарї, шамъи мазорам мекушї. 
 
Чун намурдам аз ѓамат, пеши аљал шармандаам,  
То намирам аз њаё, боифтихорам мекушї? 
 
Гар ба ѓамза, гар ба ханда мекушї моро чї бок?  
Зери борам, зери дорам, зери орам мекушї. 
 
Шамъаму дар куштанам теѓе маљў, эй дилрабо,  
Як нафас кофї маро, девонаворам мекушї 

ЌУВВАИ ЉОЗИБА 
 
Сабзаи армони мо љое агар сар мекашад,  
Нафси саркаш пои моро сўи он дар мекашад. 
 
Соќии масти нигоњи чашми шањлои Шумо,  
Хуни дил аз дидаам њар дам ба соѓар мекашад. 
 
Ќутби мусбатро кашад манфї чу як оњанрабо,  
Ќувваи љазбаш маро бар сўи дилбар мекашад. 
 
Бо њазорон соњирї шодам, ки наќќоши хаёл  
Аз будаш акси туро зебову бењтар мекашад. 
 
Дасти ѓам гирад гиребони маро шому сањар,  
Тифли армони дилам домони модар мекашад. 
 
Аз Худо дорї умеде, бими тўфоне макун,  
Нохудо чун киштиро то пои бандар мекашад. 
 
Њољї, аз теѓи сухан то кай ту мељўї паноњ?  
Бењаёе бар сарат њар гоњ ханљар мекашад. 

НАЙСАВОРЇ 
 
Ошиќонро шавќи гул гоње ба гулшан мекашад,  
Мастии ин базми мо то кўи душман мекашад. 
 
Гарчи дуди оњи ман то ављи гардунњо равад,  
Дасти оњам сурмае бар чашми равзан мекашад. 
 
Нашнавад гўши гароне нолаву фарёди мо,  
Найсаворї ноларо то кўњу барзан мекашад. 
 
Чашми худ пўшам зи шарми бењаёи бадгуњар,  
Теѓи урёни нигоње бар сари ман мекашад. 
 
Тан чу сўзан кардаам ман аз фироќи сўзи ў,  
Риштаи љони маро аз чашми сўзан мекашад. 
 
Њољиё, ранље кашї аз пастии толеи худ,  
Донаи ризќи туро мўре зи хирман мекашад.  

ЌАЛБИ БЕМОР 
 
Дар хазони зиндагї њусни бањоре парварам,  
Дар сари шўридаам гоње хуморе парварам. 
 
Мекунї аз хуни мо ту дасту бозуро нигор,  
Дар дили садпорае мењри нигоре парварам. 
 
Ќалби беморам биозорї, наозорам туро,  
Дар баѓал тўмор не, гўї ту море парварам. 
 
То биосояд дили девонаву шўридаам,  
Дар дилам ишќи нигори ѓамгусоре парварам. 
 
Чун њисоре бањри гулњои канори боѓи худ,  
Дар сари мижгони худ, гўйї, ки хоре парварам. 
 
Шамъи ќалби мо бимирад, гар набошад оташе,  
Њамчу санге дар дилам ман њам шароре парварам. 

ДАРДИ БЕЗОРЇ 
  
Дарди безорї, фузудї дарду озори маро,  
Ѓам, чаро хораш бисозї ёри ѓамхори маро? 
 
Кай кунад дасте сарамро сила ѓайри шонае?  
Абр њам гиряд, бубинад чашми хунбори маро. 
 
Аќлу њушамро барї, афсунгару ѓоратгарї,  
Рањзано, аз рањ занї њар љо њаводори маро. 
 
Бод осон мебарад гарду ѓуборамро зи љо,  
Кўњ аз по мефитад, бардорад ар бори маро. 
 
Оташи ќалби маро бо ашки ман созї хамўш,  
Мекашї бо неши хор аз пои ман хори маро. 
 
Гар ту бошї дар барам, аз рашк месўзад раќиб,  
Мекунї ёрї чаро, эй ёр, аѓёри маро? 
 
Љомаи номуси худ бо љоми май монам гарав,  
Мерасад гарди касодї моли бозори маро. 
 
Дар паи озори ман гардї, набинї асли ман,  
Њар куљо гардї, наёбї гарди осори маро. 

ДУО 
 
То даме дар мардуми чашми ту љо бошад маро,  
Не зи чашми мардуми бадгў  ибо бошад маро. 
 
То сароям дар сароям дарду ѓамњои туро,  
Бе ту њар улфатсаро кулфатсаро бошад маро. 
 
Чарх мегардї сарам, чун чархи саргардони мо,  
Дар сарам гўї, ки санги осиё бошад маро. 
 
Сояи пул гар бувад осуда аз сели бало, 
Сояи рањ доимо сели бало бошад маро. 
 
Чун надорад эътиборе њуљљати мењри дилам,  
Гарчи дастури љазо дасти ќазо бошад маро. 
 
Мустаљоб ояд дуоям, шукр андар њар намоз,  
Њар мунољоту дуо гар бериё бошад маро. 
 
Донаи армони ту хирман шавад, Њољї, манол,  
Донаи субња паи зикри Худо бошад маро.  

ШИКВАИ ТАЌДИР 
 
Шиква аз берањмии таќдир натвонист кард,  
Ин љунунандешаро тањќир натвонист кард. 
 
Сарнавишти хеш, оре, кай тавон аз сар навишт,  
Номаи аъмоли худ тањрир натвонист кард. 
 
Нафси саркаш аќли моро бастаи занљир кард,  
Шарм ин девонаро занљир натвонист кард. 
 
Заррае омад падиду оламе бечора шуд,  
Чорае њам аќли пуртадбир натвонист кард. 
 
Дасти њам гиред, ёрон, меравад њастї зи даст,  
Ќабри худро њам касе таъмир натвонист кард. 
 
Хоби худ бар об гўяд бахти хоболуди мо,  
«Њељ кас ин хобро таъбир натвонист кард.»3 
 
Кас надонад, Њољиё, маргат кайу андар куљост, 
Ин муамморо касе тафсир натвонист кард. 
  
 
 
 

                                            
3 Аз Соиби Табрезї 

ГУМ МЕКУНАМ 
 
Ман туро, эй дилрабо, гар як замон гум мекунам,  
Як замон меёбаму аммо забон гум мекунам. 
 
Њолиё дидам турову дар љањонат гум шудам,  
Гар туро гум мекунам, љону љањон гум мекунам. 
 
Хешро гум мекунам, њар гањ, ки пайдоят кунам,  
Лањзае оям ба худ, шарњу баён гум мекунам. 
 
Омадї, эй љони ширин, дар равонам љо шудї,  
Меравї аз ман чаро, рўњу равон гум мекунам? 
 
Гар туро гум мекунам, гум мекунам ному нишон,  
Хешро дар ишќи ту, эй бенишон гум мекунам. 
 
Аќли худ гум мекунам дар ошиќї, бе ишќи ту  
Ишќро бе ёди ту то љовидон гум мекунам. 

ДАРДИ САР 
 
Бехабар аз мо равї њар љо, хатар пеш оядат,  
Њар куљое по нињї, сад дарди сар пеш оядат. 
  
Гар бурун ої даме ту аз паси дарњои роз,  
Сад балои дигаре дар пушти дар пеш оядат.  
 
Рост гар бошї даме, њамчу алифе њар замон,  
Дар китоби зиндагї зеру забар пеш оядат. 
 
Сад бало аз сар гузашту бигзарад озори ў,  
Њар хатое кардаї, пеши назар, пеш оядат. 
 
Дар дукони умри ту гарди касодї гар нишаст,  
Кўњ агар бошї, њаме дарди камар пеш оядат. 
 
Шоху баргат шуд хазон, бадтар бувад анљоми ў,  
Шохаи хушкидаї, захми табар пеш оядат. 
 
Меваи ширин чї хоњї, Њољї, аз нахли ќалам?  
Аз нињоли бебаре фикри самар пеш оядат.  

ПАРЕШОНГЎ 
 
Мекунад афсонаву афсуни ў љоду маро,  
Мекунад зулфи парешонмў парешонгў маро. 
 
Аз љањони бекарон, эй дил, биљў гоње канор,  
Дар канори љў набошад дилбари дилљў маро. 
 
То бурун аз хона гардам, њамчу бод овораам,  
Гарчи бод ин дам ба яѓмо мебарад њар сў маро. 
 
Мепарад ранги рухам гар бишканад болу парам, 
Мешиносї, боѓбоно, њар куљо аз бў маро. 
 
Турку тозї турктозї мекунад аз ќисматам,  
Холи њиндуе бисўзад зинда чун њинду маро. 
 
Зеру рў созам љањоне ман аз он рў, ќисмато,  
Рў ба рў созї даме бо довари якрў маро. 

МЕСЎЗАД 
 
Хонаву бому дарам месўзад,  
Њосили хушку тарам месўзад. 
 
Як даме дар ѓами ту месўзам,  
Оламе дар назарам месўзад. 
 
Шамъи бечора аз он мегиряд,  
Чун зи по то ба сарам месўзад. 
 
Як дам аз ѓамза маро месўзї 
Эй парї, болу парам месўзад. 
 
Мў ба мў сўхта ин осорам,  
Гар набинї, асарам месўзад. 
 
Њар ќадар сўхт сари болинам,  
Шамъ њам баъди сарам месўзад. 
 
Бањри ту шеъри таре мегўям,  
То бидонї, љигарам месўзад. 

МАНУ ЃАМЊОИ ТАНЊОЇ 
 
Нест парвое дигар аз бими расвої маро. 
Лаб фурў бандам, намезебад чу доної маро. 
 
Заррае фарќе надидам дар миёни хоку зар 
Зарраро дунё шуморам, њайфи биної маро. 
 
Ройгонам додаї умре ту ѓамњои фузун, 
Гар ту товоне бихоњї, ку тавоної маро. 
 
Сабру тамкинам бирафт, акнун даме бо ман бимон, 
Мекушї, эй ѓам, ту њам рўзе ба танњої маро. 
 
Љон ба лаб омад чї сон орам ба лаб номи туро, 
Зишт бошад, мекушї гарчї ба зебої маро. 
 
Медињї фанде чаро, эй шањриёри шањри дил, 
Медињї панде биёбонгарди сањрої маро. 
 
Кай бувад бе ёди ту дар сар хаёли зиндагї? 
Кай бувад бе лутфи ту дар дил шикебої маро? 

ДАР ЃАРИБЇ 
 
Дар диёри ёри мо ёрї намонд, 
Балки дар олам вафодорї намонд. 
 
Захми корї дарди бекорї задї, 
Кори мо ѓайри риёкорї намонд. 
 
Монда исмат аз маќоми одамї, 
Исмате дар хобу бедорї намонд. 
 
Ончунон масти шароби ѓафлатем, 
Раѓбати мастиву њушёрї намонд. 
 
Дар талоши номи хешу нони хеш, 
Фурсате аз бањри дилдорї намонд, 
 
Мерасад дарду бало аз чор сў, 
Чорае бар дарди ночорї намонд, 
 
Дар ѓарибї гар ѓурури мо шикаст, 
Ифтихоре љуз ватандорї намонд. 

АФСОНАИ ДИЛ 

  
Бањор омад, биё, љононаи дил,  
Такон ин гарди ѓам аз хонаи дил.  
 
Ѓубори кинаро аз дил бишўем,  
Зи ѓам холї шавад паймонаи дил.  
 
Ба ѓорат бурдаї ганљи диламро,  
Чї мељўйї аз ин вайронаи дил?  
 
Ба љону дил парастуро парастем,  
Бањор ояд ба њар кошонаи дил.  
 
Шикаста сад ќафас мурѓи њавасњо,  
Биёяд парзанон бар лонаи дил.  
 
Замину осмон дорад таманно,  
Бањори дил расид, дурдонаи дил.  
 
Зи мўят шуд дароз афсонаи шаб,  
Ба мўят бофам ин афсонаи дил.  

ДУБАЙТИЊО 

Ба олам ишќ агар як дам бимирад,  
Саросар олам аз мотам бимирад.  
Бимирам гар зи ѓам, тарсе надорам,  
Вале тарсам, бимирам, ѓам бимирад.  
  
Давоми умри мо афсўсу оњ аст,  
Агарчи дар назар якумра роњ аст.  
Гунањ бошад агар ишќу муњаббат,  
Ба олам бегунањ будан гуноњ аст.  
  
Гање ёде зи он рў мекунам ман,  
Сабўи марги худ бў мекунам ман.  
Чї суд аз хубии рўи накўят?  
Дилам хун мекунї, хў мекунам ман.  
 
Бисўзї бањри коње хирманеро,  
Зи мо боло шуморї душманеро.  
Маро арзону бас арзон фурўшї,  
Ба сад ман зар наёбї чун манеро.  
  
Канори нозанинат чун бињишт аст,  
Љањон бе рўи зебои ту зишт аст.  
Хато бошад агар ишќи ману ту,  
Хатову хуш хато аз сарнавишт аст.  
 
Сабўи сабр холию сабурам,  
Куљо шуд, эй дили девона, шўрам.  
Ба ёди лоларў сўзам, ки эй кош  
 Чароѓи лола сўзад рўи гўрам.  
 
Диламро мебарї бо дилнавозї,  
Ба сўят омадам бо сарфарозї.  
Агар бозї бувад ишќу муњаббат,  
Гузашт умрам њама бозї ба бозї.  

Намепурсї марому маќсадамро,  
Маломат мекунї неку бадамро.  
Расида тири ѓамњоят ба љонам,  
Камонабру, камон кардї ќадамро.  
 
Сафои олами афсонаам бош!  
Балои љон шаву љононаам бош!  
Агар ёрам наї, бањри тасалло,  
Таманнои дили девонаам бош!  
 
Фидоят мекунам љону танамро, 
Намедонам даме чї гуфтанамро. 
Ба оѓўшам кашї, то рўзи маргам 
Ба њасрат бў кунам пероњанамро. 
 
Сароям њар куљо васфи париро, 
Надидам чун раво фарти хариро. 
Ту мадњи одаме гар менамої, 
Сароям ман, вале одамгариро. 
 
Гулї, лекин аз ин гулшан набошї,  
Шарики шодии душман набошї.  
Чї суд аз мову манњои ману ту,  
Ки бо ман бошиву аз ман набошї. 
 
Нишоне дар љањон аз бад намонад,  
Сари роње дигар як сад намонад.  
Миёни ду љањон то сарњаде њаст,  
Миёни мову ту сарњад намонад. 
  
Дигар парво зи паймоне надорї,  
Чу дар дил лутфу эњсоне надорї.  
Бихонам кофари ишќат, наранљї,  
Ба ишќам баски имоне надорї.  

Намебинї дигар неку бади худ,  
Гузар кардї ту аз њад аз њади худ.  
Љањонро танг бинї, то набинї  
Баробар бо ќади худ марќади худ!  
 
Тилисми љодуи љононае боз  
Барад бар олами афсонае боз.  
Аз он хандам, ки мегиряд ба њолам 
Зи ман девонатар девонае боз.  
 
Набинад мазраи ишќат хазонро,  
Ба ѓамза куштаї ѓамдидагонро.  
Нишон аз дил, нишон аз љон намонад,  
Ба тире мезанї њарду нишонро.  
 
Чу он рўде, ки дар соњил нагунљад,  
Ѓами ишќат дигар дар дил нагунљад.  
Чунонат дўст медорам, нигоро,  
Ки дар аќли каси оќил нагунљад. 
 
Ба љуз ишќат ѓаме дар дил надорам,  
Ба љуз кўят дигар манзил надорам.  
Намепурсї даме аз мушкилам њељ,  
Аз ин мушкилтаре мушкил надорам.  
 
Ба љуз ишќат ѓаме дар дил набошад,  
Дилат аз дарди ман ѓофил набошад.  
Намепурсї дигар дарди диламро,  
Аз ин дарде дигар ќотил набошад.  
 
Сабо ояд, насими тозааш нест,  
Ѓами дилро њаду андозааш нест.  
Намедонї, њама ганљи диламро  
Ба яѓмо бурдаї, овазааш нест.  

Лаби соњил чу бўсад мављи гирдоб,  
Зи шодї мехурад гирдоб сад тоб.  
Лаби дарё набўсам аз лабонат,  
Мани лабташна мемирам лаби об.  
 
Шароби макри ишќат нўш созам,  
Ба њар њарфи фиребат гўш созам.  
Занї оташ ба ќалби пуршарорам,  
Ба оби дидаам хомўш созам.  
 
Гање сила, гање сил мекунї ту,  
Фишору сактаи дил мекунї ту.  
Ба «бисмиллањ» ќасам хўрдї, ки ёрї,  
Чу душман лек бисмил мекунї ту.  
 
Ба љуз ишќат ѓаме дар сар набошад,  
Ба љуз кўят дари дигар набошад.  
Чу нашносї маро дар рўзи сахтї,  
Аз ин рўзе дигар бадтар набошад.  
  
Ман аз ту тахти Дороро нахоњам,  
Самарќанду Бухороро нахоњам.  
Бихоњам ними болини туро ман,  
Аз он чизе дигар боло нахоњам.  
  
Аниси ман нигори хушгиле буд,  
Ману ўро на ѓам, на мушкиле буд.  
Ба ў дил додаму кардам фаромўш,  
Даруни синаи ман њам диле буд 
  
Чаман дуздида њусни доманатро,  
Сабо бо худ барад бўи танатро.  
Чї сон гунљад дар он пероњани худ,  
Тане дар бар кунад пероњанатро?!  

Нанолам аз дили озурдаи худ,  
Зи њар фанду фиреби хўрдаи худ. 
Ба марги дигарон гирям, чї чора,  
Намегирям даме дар мурдаи худ.  
 
Агар дастам расад, орам ба чангат,  
Бибўсам аз лабони лоларангат.  
Шавад зебо њама зиштии дунё  
Ба пеши рўю чашмони ќашангат. 
  
Ту рафтї, сад бало пушти дарам монд,  
Ѓами шеъри тарам дар дафтарам монд.  
Ба ањди мо касе бовар надорад,  
Аз ин дунё, Худоё, боварам монд. 
 
Ту рафтї, сад бало дар манзилам монд,  
Ѓубори мазраи бењосилам монд,  
Ѓами дунё чу доѓе дар дилам монд,  
Ѓами ту дар дилу аз ту дилам монд.  
 
Ту рафтї, дар дилам дарду алам монд,  
Аламбардори ман танњо ќалам монд.  
Аљал гуфто: ќадам дониста бигзор,  
Миёни мову ту њам як ќадам монд! 
 
Ту парвои ѓами мањшар надорї,  
Дигар фикре ба љуз аз зар надорї,  
Чї сон ањди туро бовар кунам ман,  
Худоро њам агар бовар надорї?! 
 
Илоњо, сўзи носозї намонад,  
Миёни мову ту розе намонад.  
Зи кулли љумла бозињои дунё,  
Ба ѓайри ошиќї бозї намонад. 

Диламро пуралам дидиву рафтї,  
Ба чашмам ашки ѓам дидиву рафтї.  
Љањонро пеши чашмам тор кардї,  
Маро бо чашми кам дидиву рафтї.  
 
Шавам махмуру маст аз чашми мастат,  
Чу бинам љилвањои ќадду бастат.  
Надорам шиква аз дасти аљал њеч,  
Бимирам ман агар дар рўи дастат.  
 
Ѓами шеъри тарам бўи ту дорад,  
Канору бистарам бўи ту дорад.  
Бизан оташ маро, хокистарам кун,  
Бубин, хокистарам бўи ту дорад.  
 
Њама шеъри тарам ёди ту дорад,  
Китобу дафтарам ёди ту дорад.  
Надорам боварї ёдам кунї боз,  
Дили нобоварам ёди ту дорад.  
 
Рањи ишќат агарчи бехатар нест,  
Дигар роњи фирору њам гузар нест.  
Шавад наздик роњи Кањкашон њам,  
Рање аз роњи васлат дуртар нест.  
 
Туро гум мекунам, ќалбам шавад реш  
Туро меёбаму гум мекунам хеш.  
Ту дилро бурдаву ман додаам дил,  
Набудаст ошиќї аз бозие беш.  
 
Чу дарди ишќи ту дарде дигар нест,  
Вафодорат чу ман марде дигар нест.  
Гуноњи ман агар ишќи ту бошад,  
Гунањкоре чу ман фарде дигар нест.  

Ба ањдам хоњї, ар содиќ бимонам,  
Ба шеъру шоирї лоиќ бимонам.  
Агар хоњї маро созї муљозот,  
Дар ин дунё бимон ошиќ бимонам!  
  
Њама хушку тарам месўзад аз нав,  
Паёпай пайкарам месўзад аз нав.  
Ѓами номењрубон хокистарам кард,  
Магар хокистарам месўзад аз нав? 
  
Маро њар дам пушаймон мекунї, гул,  
Яќин, аз худ гурезон мекунї, гул.  
Ба дил корї гање дарду гање ѓам,  
Диламро киштгардон мекунї, гул.  
 
Шавам девонаву мафтунат, эй гул,  
Чу бинам ќомати мавзунат, эй гул.  
Љањон як дона љав арзиш надорад  
Ба пеши рўи гандумгунат, эй гул.  
 
Зи ишќи ту дилам месўзад, эй гул,  
Тамоми њосилам месўзад, эй гул.  
Насўзам ман чї сон бар њоли худ гањ?!  
Ба њолам ќотилам месўзад, эй гул.  
 
Лаби дарё тамошо мекунї, гул,  
Зи њусни худ таманно мекунї, гул.  
Дилам дарёи хун асту вале боз  
Ду чашмам сели дарё мекунї, гул.  
 
Макун асло зи пешат пешам, эй гул,  
Намак пошї ба ќалби решам, эй гул.  
Агар ман куштаам ишќи дилатро,  
Яќин, ќотил ба марги хешам, эй гул.  

Туро чун кони зар мељўям, эй гул,  
Зи њар кўю гузар мељўям, эй гул.  
Ту аз ман рафтиву ќалбам рабудї,  
Зи ќалби худ асар мељўям, эй гул.   
 
Хаёли сайри гулшан мекунї, гул,  
Тавофи кўи душман мекунї, гул.  
Ту аз худ рафтаї, тарсам, ки фардо,  
Зи мо њам ќасди рафтан мекунї, гул. 
 
Дилам сўзад њама ин рўзу шабњо  
Зи сўзи бўсањо, аз сўзи лабњо.  
Надорам тоби он, рўят битобї,  
Чї донад сўзи дил бе тобу табњо?! 
  
Љањон рангин наю найранги ранг аст,  
Ѓамат бо шодиям даргири љанг аст.  
Маро дар хонаи ќалбат бидењ љо,  
Бароям ин љањон бисёр танг аст.  
  
Зи ишќи ёри љон сўзад равонам,  
Расида теѓи ѓам бар устухонам.  
Накардам ишќро њаргиз гадої,  
Агарчи ошиќи бехонумонам.  
 
Накардї ёди мо, ёди Худо кун,  
Њаёти мо хазон кардї, њаё кун.  
Ту ишќ андар дили мо кушта рафтї,  
Сари гўраш биё, боре дуо кун.  
  
Дили ман, эй дили бекинаи ман,  
Анису њамдами деринаи ман.  
Бидонам, оламе дар ту бигунљад,  
Ба љуз он ѓам, ки дорад синаи ман.  

Дили ман, эй дили бекинаи ман,  
Малулї аз ѓами деринаи ман.  
Намегунљї ту худ дар олами ишќ,  
Чї сон гунљї дигар дар синаи ман?!  
 
Касе ѓам аз дили шоир надорад,  
Адаб тољ асту он тољир надорад.  
Рањи ман њам расад бар охири хат,  
Ѓаму дарди љањон охир надорад.  
 
Дили ман шиква аз љонон надорад,  
Гила аз бахти бесомон надорад.  
Ѓаме, ки хўрдааст, осон набошад,  
Тавони додани товон надорад.  
 
Фидои ишваву нозу адоят,  
Дилу љонам, дилу љонам фидоят.  
Зи љон серам, зи љон серам, валекин  
Надорам серие аз бўсањоят.  
  
Дилу љонам, дилу љонам фидоят,  
Фидои ишваву нозу адоят.  
Вузўи чашм з-оби дида бишкаст,  
Таяммум мекунам бо хоки поят.  
  
Чу хоре бар дили ранљидаи ман,  
Халад «гулњои бе ту чидаи ман».  
Чї суд аз шодии дунёи равшан?  
Агар равшан набошад дидаи ман! 
 
Чу гулњои шукуфони бањорї,  
Ба љони ман сафои тоза орї,  
Ту љонам гуфта, љонамро маёзор,  
Ба љони худ магар рањме надорї?!  

Дилам сўзад, ки дилсўзе надорам,  
Дигар ишќи дилафрўзе надорам.  
Бикуштам нафсро чун рўзадорон,  
Паи рўзї, вале рўзе надорам.  
  
Агарчи давлати дунё надорам,  
Агарчи нуќраву тилло надорам,  
Надорад гар касе парво зи њолам,  
Аз ин њам заррае парво надорам.  
 
Лаби дарё даме танњо нишинї,  
Даме бедарду бесавдо нишинї.  
Чу дарё чашми тар як дам напўшам,  
Ба уммеде ба чашми мо нишинї.  
 
Зи дарё шоире, шоиртаре нест,  
Чу шеъри ў дигар шеъри таре нест.  
Ѓазалњои дили девона дорад,  
Вале девони ў дар дафтаре нест.  
  
Ба њаљми сад љањон медорамат дўст,  
На, ки бартар зи љон медорамат дўст.  
Зи љон бењтар, зи љон хуштар чї бошад?  
Бидон, бењтар аз он медораматй дўст.  
 
Баду неки љањонро дидаї, дил,  
Ѓаму дарди замонро дидаї, дил.  
Гање аз дасти як зумра зиёї  
Зиё љуста зиёнро дидаї, дил.  
 
Ту бе гўру кафан мемирї, эй дил,  
Ту бењарфу сухан мемирї, эй дил.  
Зи дарди манмании мову манњо  
Ту охир мисли ман мемирї, эй дил.  

Ту бе ному нишон мемирї, эй дил, 
Зи љабри дилбарон мемирї, эй дил. 
Фиѓону сад фиѓон аз дасти моње, 
Чу моњї бефиѓон мемирї, эй дил! 
 
Бисўзї дар фироќи мањваше, дил,  
Зи барќи як нигоњи беѓаше, дил.  
Насўзам ман агар аз оташи дил,  
Намесўзам дигар дар оташе, дил.  
 
Нагуфтам пеши кас гар аз ѓами дил,  
Алам дорад дилам дар олами дил.  
Даруни хонаи чашмам нињонї  
Њарам созам барои мањрами дил. 
 
Замони марги мо дерї надорад,  
Аљал тадбиру таъхире надорад.  
Яке аз љони худ серу дигар кас  
Зи хоки гўр њам серї надорад.  
 
Туро дар дил ѓами бешу камат нест,  
Сифоти одамї дар оламат нест.  
Ѓами мардум хурам гўї ту умре,  
Њаќи мардум хурї умре, ѓамат нест.  
 
Љањонеро дилоро мекунї, ишќ,  
Гадоеро ту доро мекунї, ишќ.  
Тавони додани товон надорам,  
Мадорам ку, мадоро мекунї, ишќ.  
  
Гузар кардам њама кўњу даманро,  
Гузаштам ман њама марзи чаманро.  
Надонистам, фаќат дар сарњади марг  
Намепурсад касе сарњадшиканро.  

Надонї шуњратат, овоза созанд,  
Сипас, номат зи хотир тоза созанд.  
Чу нашносї њаду андозаи худ,  
Кафанро бо ќадат андоза созанд.  
 
Ѓаму вањми аљал дар сина дорам,  
Аљал аз ман, ман аз ў кина дорам.  
Аљал аз ман, ман аз ў мегурезам,  
Ба ѓайр аз зистан чора надорам.  
 
Саманди зиндагї гар зери зин аст,  
Аљал чобуксавор андар камин аст.  
Чї фарќе зинсавору њам пиёда?  
Њама овораи рўи замин аст.  
  
Шабе таркат кунам, рўзам сиёњ аст,  
Напурсам њоли ту, њолам табоњ аст.  
Гунањпўшї гуноњ асту валекин  
Гунањњои туро гуфтан гуноњ аст.  
  
Њазорон ќаср гар барпо бисозї,  
Ки то як њамдиле пайдо бисозї,  
Нагардад њамдилу њамбистари ту,  
Зи тило дилбари зебо бисозї.  
 
Сарамро то сари дори ту бурдам,  
Зи ѓамњову аламњои ту мурдам.  
Фиребе хўрдаам, љоно, бињил кун,  
Бубахшоям, ки ѓамњои ту хўрдам.  
 
Пас аз мо ошиќи шайдо наояд,  
Дигар Одам, дигар Њавво наояд.  
Чу Одам дид, дунё бевафо аст,  
Дигар асло ба ин дунё наояд.  

Равад аз дил њама исёну шўрат,  
Суруру мастиву кибру ѓурурат.  
Ба рўи сабзае по мегузорї,  
Бирўяд як замон дар рўи гўрат.  
 
Мабодо аз ѓамат ѓофил бимирам,  
Мабодо доѓи ту дар дил бимирам.  
Лаби дарё набўсам аз лабонат,  
Мани лабташна дар соњил бимирам  
 
Чаро, шайтон, њама мо душмани ту?  
Мудом ин дасти мо бар домани ту.  
Гуноњи ду љањон дар гардани мо,  
Гуноњи мо њама дар гардани ту.  
 
Ту бо ман як нафас будиву рафтї,  
Њавас будї, абас будиву рафтї.  
Зи дунёи њавасњои дили ман  
Ту њам як булњавас будиву рафтї.  
 
Бањори гулфишон бўи ту орад,  
Хумори дидани рўи ту орад.  
Магар ишќат бувад оњанрабое,  
Ба њар сўе равам, сўи ту орад.  
 
Хабар аз олами бањру барам нест,  
Хабар аз сўзиши хушку тарам нест.  
Зи хоки тар бувад обу гили ман,  
Зи ѓам месўзаму хокистарам нест.  
 
Аниси хушгили хушљаќчаќам нест,  
Раќиби бадзабони ањмаќам нест.  
Њаќамро мехурї гарчи, ѓамат нест,  
Ѓаме, ки мехурам, њаргиз њаќам нест.  

Бањори гулфишони мо хазон гашт,  
Љавонї рафту аз мо бенишон гашт.  
Ќазо тире бизад бар синаи мо,  
Ќади чун тири мо мисли камон гашт. 
 
Гуле дидї, дигар гулшан наљустї,  
Шароре дидиву гулхан наљустї,  
Вабои манманї бар ту асар кард,  
Асар аз ман, асар аз ман наљустї. 
 
Вазад боди мурод аз сўи кўят,  
Шавам махмуру маст аз бўи мўят.  
Кунам тарки намози ишќ умре,  
Набошад ќиблаам рўи накўят.  
 
Зи банди мањбасу зиндон гурезам,  
Зи макру њиллаи шайтон гурезам.  
Мадад бар ман бикун, ќисмат, ту боре,  
Ки аз дасти ту њам осон гурезам. 
 
Чу пирї дарди ман дармон надорад,  
Сари шўридаам сомон надорад.  
Ба поён мерасад умри азизам,  
Ѓаму дарди љањон поён надорад.  
 
Ту бонуи дилу дил хонаи ту,  
Маро афсун кунад афсонаи ту.  
Чу девони маро хонї ба девон,  
Шавад девон њама девонаи ту. 
 
Лаби дарё биё шому пагоњї,  
Ба шоњї бигзарад умрат, ба шоњї,  
Ба раѓми душману амри илоњї,  
Туро хоњам, гулам, хоњї, нахоњї. 

Дилам шуд резаву дилрезааш нест,  
Њамон шўру њамон ангезааш нест,  
Дилам вайронашањру ишќ мамнўъст,  
Шиору парчаму овезааш нест.  
 
Лаби дарё биої ханда бар лаб,  
Нишинам интизорат то дили шаб.  
Бисўзам аз табу рўят битобї,  
Худовандо, надорам тоби ин таб. 
 
Ѓами ман, душмани ман, ќотили ман,  
Гирењи риштаи њар мушкили ман.  
Илоњо, хонаат, њар дам бисўзад,  
Агарчи хона дорї дар дили ман.  

